
Falënderimet i takojnë Allahut. Atë e falënderojmë dhe 

prej Tij kërkojmë ndihmë e falje. Kërkojmë mbrojtje tek 

Allahu prej të keqes së vetes sonë dhe të keqes së 

veprave tona. Kë e udhëzon Allahu, nuk ka kush që e 

humb e kë Allahu e lë në humbje, nuk ka kush që e 

udhëzon përveç Allahut të Vetmit. Dëshmoj dhe 

deklaroj se nuk ka të adhuruar tjetër me të drejtë 

(meritor) përveç Allahut dhe se Muhamedi është rob 

dhe i Dërguar i Tij. 

Allahu i Lartësuar më ka bekuar me këtë që e ke në duar, 

o lexues i dashur, më ka bekuar t’i formuloj e t’i përkthej

këto dobi (që janë në të), me qëllimin e vetëm t’iu bëj 

dobi muslimanëve.  

Nga Xhabir Ibn Abdilah, transmetohet se Pejgamberi 

salAllahu  alejhi ue selem ka thënë: “Kush e ndihmon 

vëllain e tij kur ai ka nevojë, Allahu do ta ndihmojë 

kur ai ka nevojë.” 1 

Shkruar nga nevojtari për mëshirën e Allahut2- Abas 

Ebu Jahja. 

9 Xhumadel Ula- 1442 H. 

1 Silsiletu Sahihah, nr. 2362. 
2 Dhe Allahu i shpërbleftë me të mira ata që më ndihmuan në këtë 
punë! 

Shejh Muhamed bin Salih el Uthejmin, Allahu e 

mëshiroftë, ka thënë: “Nuk ka dyshim se njeriu mund të 

sprovohet me sëmundje psikologjike3, me ankth4 dhe me shqetësim 

3 ‘Sëmundje psikologjike’ është term i gjerë, përfshinë shumë 
çrregullime të ndryshme, si: depresionin, ankthin, fobitë, obsesionet 
(vesveset), e shumë çrregullime të tjera. (E. Sh.) 
4 Stresi: reagim i trupit tonë në raport me një ngacmues të jashtëm që 

po ndodh, është mekanizëm i brendshëm që aktivizohet kur personi 

e ka të nevojshme. Stresi nuk duhet të gjykohet vetëm si i keq, sepse 

ai ndihmon njeriun të jetë më vigjilent dhe më i përgatitur. Megjithatë, 

duhet treguar kujdes atëherë kur stresi është i vazhdueshëm lidhur me 

një gjë (problem financiar, apo familjar, apo në punë, apo një konflikt, 

apo të tjera) duke u munduar të gjejë zgjidhje (ka ngarkesë, ka gajle) 

dhe në këtë mënyrë i prishet balanca e rehatia (e trupit), ky lloj stresi 

mund të ndikojë në shëndetin mendor dhe fizik. Stresi (i gjatë, i 

lodhshëm, konsumues) mund të shkaktojë ankthin dhe depresionin 

(nuk po flasim për stresin normal). Ne duhet të mësojmë se si ta 

menaxhojmë stresin. Stresi nuk është diçka që zhduket. Ai është një 

mekanizëm që aktivizohet tek ne në momente të caktuara kur ndihemi 

të pasigurt etj. Stresi mund ta godasë secilin, p.sh.: kur jemi të ngarkuar 

shumë, kur jemi të shpërndarë shumë në jetën e përditshme etj. Duhet 

të dimë se edhe ana shpirtërore ka nevojë të “ushqehet”. As nuk duhet 

që dita të kalohet kot, por as të jemi shumë të ngarkuar (duke harruar 

anën tonë të brendshme, mirëqenien mendore).  

-Ankthi: është një gjendje emocionale e tepruar (ekzagjeruar) e frikës, 

që shoqërohet me mendim të tepruar zakonisht vetëm negativ, është 

një frikë e brendshme, një pasiguri ndaj të ardhmes, duke menduar 

shumë (tepër) dhe duke paramenduar vetëm opsionet e mundësitë 

negative. Ky shqetësim përkthehet me simptoma. Nuk po flasim për 

ankthin normal, funksional, por për atë jofunksional, që pengon 

normalitetin dhe bërjen e punëve dhe detyrave të përditshme. 

Nganjëherë ndodhë që natyra njerëzore e dikujt të jetë më e ndikuar, 

e ka më të madh shqetësimin, merakun e pikëllimin sesa dikush tjetër. 

Dikush ka frikë nga sëmundja, nga financat e dobëta, nga vdekja, nga 

çmenduria, nga disa situata të caktuara etj., e nganjëherë arsyet mund 

të jenë të tjera. Goditja me ankth është e lidhur më shumë me mënyrën 

e të menduarit të gjërave, është e lidhur me ndjesinë se diçka e keqe 

po ndodh me mua, se diçka do të ndodhë e nuk e di si do të gjendem 

në atë situatë. I prekuri me ankth mundësitë që paramendon i sheh 

negative, të pashpresa, edhe përzgjedhjet i sheh si negative, dhe kështu 

mendon se nuk do t'ia dalë, se do të dështojë, se nuk do të durojë 

(nëse i ndodh kjo e kjo). Këshillë: personi të punojë shumë me veten 

e tij, të fuqizohet nga aspekti psikologjik e shpirtëror, të mbështetet 

tek Zoti, të ecë para e të mos e lodh kokën me stërhollime, të bëjë atë 

që kërkohet e të mos mërzitet për ato që nuk i ka nën kontroll, të mos 

përqendrohet vetëm te problemi, mendimet negative t’i kthejë në 

pozitive, të kujdeset për vetveten etj. Njeriu duhet të mësohet të 

ballafaqohet me frikën e tij, e kur vepron kështu atëherë kjo e 

ndihmon ta zgjidhë atë, ndërsa ilaçet i fshehin simptomat (mund të 

trajtohet edhe te psikologu, e nëse ankthi është shumë i lartë duke u 

dëmtuar individi atëherë ai e referon te psikiatri për ndonjë 

medikament të nevojshëm për të ulur simptomat). Nëse do të mos 

kesh ankth atëherë duhet të kujdesesh pak më shumë për veten tënde. 

Moskujdesi ndaj vetvetes do të sjellë rezultat ankthin dhe ballafaqimin 

me të. Andaj duhet të reflektosh mbi veten dhe t’i kthehesh asaj (të 

punosh me të). Ankthin duhet ta pranojmë dhe ta kontrollojmë, pastaj 

do ta menaxhojmë (mirë).  

-Depresioni: çrregullim emocional (çrregullim i humorit) brenda 

personalitetit të njeriut, që pastaj ndikon në jetën e tij normale e 

aktivitetet e përditshme. Njeriu me depresion ka perceptim negativ 

për vetveten, ka pesimizëm, mbyllje në vetvete, ndihet pa shpresë e i 

pa vlerë, ka pikëllim, mërzi të madhe, nervozë, pavullnet, ka mendime 

negative (nëse janë të vazhdueshme e dërgojnë) deri në vetëvrasje etj. 

Shkaqet e depresionit mund të jenë të ndryshme, si: fëmijëria e rëndë, 

faktorët biologjik, humbja e lidhjes me Zotin, pritshmëritë e larta, 

përvojat e dështuara, humbja e të dashurve, personaliteti i dobët, 

mërzia për të kaluarën etj. Prej problemeve më serioze me të cilën 

duhet marrë individi është depresioni. | Këshilla nga psikologë fetarë 

– Transkriptim – Kontrolloi: Psikologe Vlera Bokshi.

Për të gjitha këto është zgjidhja te shkaqet fetare, por edhe te shkaqet 

e tjera, apo te bërja bashkë e tyre (Sh.r.).  

-Presionet (e mëdha) e problemet në jetë, siç gjejmë në literaturë, së 

pari ndikojnë në aspektin psikologjik, shpirtëror, fizik, pastaj këto 

ndikojnë në sjelljen e personit (bëhet më i nervozuar, nuk do të kryejë 

punët/gjërat siç duhet etj.). Problemet më të shpeshta mund të jenë 

ato familjare, si: mosmarrëveshjet burrë-grua, apo vjehërr-nuse etj. 

Kështu, nëse disa gjëra nuk arrijnë të menaxhohen siç duhet atëherë 

shkaktohen kriza familjare. Arsyeja pse po theksojmë problemet 

familjare është sepse shpeshherë kjo bëhet shkak për një gjendje të 

rëndë e lodhëse shpirtërore te personi. Ka raste kur personi problemin 

e ka përbrenda vetes ndërkohë që kërkon ilaçin jashtë, ka raste kur 

problemet i ka brenda shtëpisë ndërkohë që ilaçin e kërkon te disa 

gjëra të tjera. Së pari personi duhet të njohë problemin që ka, pastaj të 

ndërmarrë shkaqet për tejkalimin apo zbutjen e tij duke iu mbështetur 

Allahut. Ai duhet të gjejë patjetër ilaçin e duhur, e jo të bëjë çfarë 

veprojnë të tjerët, ai nuk duhet shkojë te fallxhorët, nuk duhet të 

shkrijë plumb, nuk duhet të përdorë hajmali, nuk duhet të futet në 

praktika budiste që janë përhapur sot etj. Por, besimi dhe vepra e mirë 

(adhurimi) janë ilaçi i vërtetë, i duhuri. (Sh.r.). Do të sjellim në vijim 

disa këshilla: 

Sa i përket mosmarrëveshjeve burrë-grua: “Bashkëshortët 

përfundojnë në gjendje të problemeve ndërmjet vete gradualisht, jo 

menjëherë. Disa këshilla në këto situata: duhet të kthehen tek Allahu 

me pendim, të jenë të durueshëm, të plotësojnë të drejtat karshi njëri-

tjetrit, të dinë se të gjitha kacafytjet e mosmarrëveshjet mes burrit dhe 

gruas janë për shkakun se njëri apo të dytë nuk i plotësojnë të drejtat 

e caktuara nga Allahu ndaj njëri-tjetrit, këtu është defekti, sikur të 

mundohen në plotësimin e tyre, atëherë problemet do të minimizohen 

ose do të largohen fare. Imam Ahmedi ka treguar se nuk ka pasur 

kurrë një fjalë mes tij dhe gruas së tij për tridhjetë vite martesë. Kjo 

është kur njeriu ka dije dhe e di se cila është e drejta e gruas ndaj tij 

dhe ajo e di se cila është e drejta e tij ndaj saj. Andaj, duhet kthyer te 

leximi i librave me tematikë të drejtat ndërmjet bashkëshortëve, apo 

te dëgjimi i ligjëratave etj. Gjithashtu, duhet pasur sjellje të mirë ndaj 

njëri-tjetrit. Pejgamberi salAllahu alejhi ue selem ka thënë: "Ju porosis 

që të silleni mirë me gratë e juaja!" Me të gjitha fjalët dhe veprat e 

juaja duhet të silleni mirë, pa përjashtim. Duhet ta lusin Allahun që Ai 

të përmirësojë raportet mes tyre. Kjo është një gjë që e neglizhojnë 

bashkëshortët. Prej gjërave më të rëndësishme për të cilat duhet të 

lutet besimtari e besimtarja është përmirësimi i raporteve 

bashkëshortore. Këtë lutje e bëjnë besimtarët e devotshëm, "  ۡب
َ
ا ه

وَ ٰ
ۡ
ز

َ
ن
َ
ا ل

َ

ُ
ن وَذ

ُ عۡی ُ
َ

َ
ة رَّ
ُ

َ
تِن ٰـ یَّ  - O Zoti ynë, dhurona nga gratë tona 

dhe trashëgimtarët tanë, ç’është prehje për sytë tanë..." Furkan 

74. (Këtë lutje mund ta bëjë dhe gruaja për burrin e saj dhe fëmijët).

Po ashtu, duhet ndërmarrë shkaqet që dërgojnë në përmirësim. Nëse 

ekziston një lidhje për të cilën duhet kontribuar e përpjekur shumë që 

të përmirësohet, atëherë ajo është lidhja mes burrit e gruas, dhe në 

këtë duhet të punojnë të dytë. Ata duhet të shohin se ku janë pengesat 

dhe shkaqet që po e prishin raportin mes tyre, dhe t'i largojnë. Siç 

është një shprehje arabe: "Atë derë nga e cila të hyn era mbylle dhe 

pastaj je rahat!" Aty ku ka defekt e çarje, rregulloje. Qëllimi kryesor i 

shejtanit është ndarja mes burrit dhe gruas. Ata së bashku duhet të 

punojnë në të kundërtën e këtij qëllimi. Përderisa shejtani mundohet 

të prishë raportin mes tyre, bashkëshortët duhet të punojnë në 

përmirësimin e raportit mes tyre, e jo duke shkuar në përkeqësim të 

gjendjes, duke shtuar fjalët apo duke e rënduar njëri tjetrin.” Hoxhë 

Lulzim Perçuku – Transkriptim. 

Sa i përket mosmarrëveshjeve vjehërr-nuse: “Besimtari duhet të 

mundohet të jetë i drejtë dhe i hapur me të dy palët (me prindërit dhe 

me gruan), duke mos mbajtur fshehtë ndonjë gjë dhe duke bërë biseda 

të lira me ta për t’u treguar problemet. Kështu t’i këshillojë ata sepse 

të dy palët kanë nevojë për këshillim (t’u thotë se nuk duhet pasur 

probleme besimtarët mes tyre sidomos kur lidhja është kaq e afërt). 

Kjo është këshilla në përgjithësi ndaj kësaj gjëje. Mirëpo, problemet 

në këto raste janë të ndryshme, e po ashtu dhe arsyet pse kanë ardhur 

deri te problemet janë të ndryshme. Sidoqoftë, besimtari duhet 

gjithashtu ta lusë Allahun për t’i përmirësuar këto raporte. Nëse njeriu 

ka mendim të mirë për Allahun, i mbështetet Atij dhe i lutet Atij (për 

përmirësimin e raporteve mes tyre), atëherë Allahu bën çudira dhe 

nuk e zhgënjen besimtarin, i përgjigjet lutjes së tij. Gjithashtu, duhet 

ditur se shkaku kryesor i problemeve familjare dhe mes të afërmve 

është veprimi i mëkateve, dhe kështu Allahu i sprovon pastaj si dënim 

për ta me mosmarrëveshje mes tyre.  Nëse njeriu do që Allahu t’ia 

rregullojë raportet mes tij dhe të tjerëve, atëherë ai duhet të rregullojë 

raportin mes tij dhe Allahut. Kjo është një fjalë nga selefi e cila duhet 

të shkruhet me ar.” Dhe: “Për çdo problem që ke së pari lutju Allahut, 

drejtoju Atij, mbështetju Atij. Lutja hap rrugë, është arma më e fortë 

e besimtarit. Po ashtu shto istigfarin. Njeriu duhet vazhdimisht të bëjë 

istigfar, sidomos kur ka probleme me njerëz me të cilët ka kontakt. 

Gjëja e parë që duhet bërë është të ndalen e të mos vazhdojnë në atë 

mosmarrëveshje që kanë dhe të bëjnë istigfar, ngase edhe kjo gjë 

(mosmarrëveshjet) është pasojë e mëkateve të bëra, gjithashtu kur 

dikush ka probleme me fëmijë, apo me kolegët e punës etj., dhe Allahu 

ua lehtëson çështjet. Istigfari është çelës i vështirësive dhe pengesave 

që ke në jetë.” Hoxhë Lulzim Perçuku - Transkriptim. 

-Disa fjalë lidhur me shqetësimet e brengat: “Nganjëherë brengat dhe 
shqetësimet (që ndodhin te besimtari) janë të lavdëruara. Dhe janë të 
lavdëruara atëherë kur motivi i tyre është diçka fetare (ka të bëjë me 
fenë dhe ahiretin) dhe pastaj e nxisin të veprojë më të mirën. Ndërsa, 
shqetësimet dhe brengat që kanë të bëjnë me jetën e kësaj bote e 
pengojnë besimtarin prej veprimit të veprave të mira. Prej gjërave të 
rëndësishme që duhet ta ketë parasysh besimtari është që të shpejtojë 
në shërimin e shqetësimeve dhe brengave që e godasin, që të mos ia 
turbullojnë jetën e tij. Shkaqet e shërimit të shqetësimeve e brengave: 
1. Kërkimi i mbrojtjes dhe strehës tek Allahu (lutja për të të ruajtur
nga shqetësimet e brengat). 2. Leximi i vazhdueshëm i Kuranit. 3. 
Përmendja e shumtë e Allahut (me zemër dhe gjuhë). 4. Të kuptuarit 
e drejtë të realitetit të kësaj bote (natyra e saj është që njeriu të goditet 
me brenga e shqetësime, ajo është vend i sprovimit). 5. Dërgimi i 
salavateve.  6. Falja e namazit dhe përulja gjatë faljes. 7. Mos 
shpërndarja e mendjes pas brengave e shqetësimeve të kësaj jete (ajo 
është jetë kalimtare), por t'i harrojë. 8. Ndërmarrja e shkaqeve për 
arritjen e gjërave të dobishme ne fe e në dunja (preokupimi me to). 9. 

për të ardhmen, si dhe pikëllim për të kaluarën5. Sëmundjet 

psikologjike ndikojnë në trupin e njeriut më shumë sesa sëmundjet 

fizike të qarta (dukshme).” Marrë nga sahab.net. 

Transmetohet nga Muhamed bin Halid es Sulemi nga 

babai i tij, e ai nga gjyshi i tij, se Pejgamberi salAllahu 

alejhi ue selem ka thënë: “Vërtetë, Allahu ia cakton 

robit të Tij një gradë të lartë, por që nuk ka mund 

ta arrijë me veprat e tij, andaj e sprovon atë në 

shëndetin e tij, apo në pasurinë e tij, apo në fëmijët 

Përpjekja në rrugën e Allahut (kundër epsheve e tekave të vetes). 
Lulzim Perçuku - Transkriptim. 
5 Dijetarët përmendin se nëse njeriu arrin të ruhet nga pikëllimi për të 
kaluarën dhe shqetësimi për të ardhmen, do të arrijë të mbledhë forcat 
e tij, do të jetë i përqendruar dhe do të ketë vendosmëri për të marrë 
vendime, gjë kjo e cila dërgon në një jetë të lumtur, pa zhgënjime e 
keqardhje për gjërat që i kanë ikur. Besimtari nuk duhet të brengoset 
për të ardhmen, ngase ajo nuk është në dorën e tij. Nuk është gjë e 
mirë të jetojë me brengë e ankth për të ardhmen. Ndoshta e arrin 
mbrëmjen, por mëngjesin jo. E kaluara ka ikur, nuk kthehet më. Andaj 
atij i mbetet vetëm e tashmja. Duhet të përpiqet për të tashmen duke 
vepruar vepra që e kënaqin Zotin. (Transkriptim). 
Shejh AbduRrezzak El-Bedr thotë: “Ilaçi për brengat dhe pikëllimet 
është te përmendja e Allahut, adhurimi ndaj Tij, kërkimi i strehës tek 
Ai, angazhimi me vepra të mira, leximi i Kuranit dhe besimi në 
caktimin e Tij. Siç lexojmë në Kuran: “Cilindo mashkull apo femër 
që kryen vepra të mira, duke qenë besimtar, Ne do ta bëjmë të 
kalojë jetë të bukur.” (En-Nahl, 97). Domethënë: do të jetë i lumtur 
dhe i qetë (shpirtërisht) në jetën e kësaj bote.” “Sherh El-Kasideti El-
Haijjeh”. Përktheu: Hoxhë Petrit Perçuku. 

e tij, pastaj i dhuron durim në atë sprovë derisa të 

arrijë atë gradë.”6 

Shejh AbdulMuhsin el Abad el Bedr në komentimin e 

këtij hadithi, thotë: “Prej shkaqeve për rritjen e gradës së 

njeriut dhe statusit të tij është që ai të sprovohet dhe të jetë i 

durueshëm. Kjo është prej shenjave të lumturisë dhe kënaqësisë, 

ngase është falënderues ndaj Allahut në gjendje të mirëqenies dhe 

është durimtar në kohë të vështirësive, dhe ai është sikurse njeriu 

i cili sprovohet dhe është durimtar. Ka shumë hadithe në të cilat 

rritet grada e njeriut për shkak të sëmundjeve dhe i fshihen 

gjynahet kur ai është durimtar ndaj tyre. Pastaj Allahu ia rrit 

shkallët dhe ia anulon gabimet e mëkatet e tij.” Sherh Sunen 

Ebi Davud. 

Shejhul Islam Ibnul Kajjim, Allahu e mëshiroftë, ka 

thënë: “Prej mëshirës së Allahut me adhuruesit e Tij është se ai 

i sprovon ata me dunjanë dhe brengat e bezdinë e saj, në mënyrë 

që të mos rehatohen, të mos kënaqen me të dhe të mos jenë të qetë 

me të. Kështu, ata e dëshirojnë lumturinë e përhershme në tokën e 

Tij në Xhennet, afër Tij. Allahu i orienton drejt kësaj duke i 

goditur me sprova. Ai ua ndalon dunjanë në mënyrë që t’ua japë 

atë në botën e përhershme, Ai i sprovon në mënyrë që t’u japë 

çlirim, Ai i bën të vdesin në mënyrë që t’i ringjallë.” Igathete el-

Lahafen 2/175. 

6 Nga Ahmedi dhe Ebu Davudi në kapitullin “Sëmundjet fshijnë 
gjynahet”, Ebu Ja’la, Taberani dhe saktësuar Sahih ligajrihi nga el 
Albani në Sahih Tergib ue Tehrib nr. 3409, e po ashtu në Sahih Ebi 
Davud 2/597. 

7

Ibnul Kajjim, Allahu e mëshiroftë, ka thënë: “Shumica e 

sëmundjeve të trupit dhe të zemrës në fakt vijnë si rrjedhojë e 

mospasjes durim. Asgjë nuk i mbron zemrat, trupat dhe shpirtrat 

siç bën durimi, sepse ai është dalluesi më i madh dhe një antidotë 

(kundërhelm) madhështor.” Zaad el Mead 4/306. 

Shejh Uthejmini, Allahu e mëshiroftë, ka thënë: “Kur 

njeriu i pret sprovat me durim, por pa pritur shpërblim, atëherë 

rezultati është pastrimi nga gjynahet, por nëse ai është i durueshëm 

dhe pret shpërblim për gjendjen, atëherë përveç që i fshihen gjynahet 

ka edhe shpërblim. Kuptimi i të shpresuarit për shpërblimin është 

besimi se do të shpërblehet për durimin e tij dhe mendimi i mirë 

7 “Besimtari duhet ta konsiderojë sprovën si pjesë të jetës. Kjo jetë 
nuk është pa sprova. Allahu na ka treguar në Kuran: “Sigurisht që 
Ne do t’ju provojmë me frikë dhe uri, me dëmtim të pasurisë, të 
njerëzve dhe të të lashtave! Prandaj, përgëzoji të duruarit, të 
cilët, kur i godet ndonjë fatkeqësi thonë: “Të Allahut jemi dhe 
vetëm tek Ai do të kthehemi!” Bekare 155-156. Pejgamberi 
salAllahu alejhi ue selem ka thënë: "Kur Allahu e do dikë e 
sprovon." Ata që përfitojnë nga sprovat, janë durimtarët. Allahu ia 
dërgon sprovat besimtarit për t'ia falë mëkatet, por edhe për ta 
shpërblyer për durimin e tij. Durimi është adhurim ndaj Allahut. Nëse 
tregohemi të durueshëm, vetë ky durim është adhurim për të cilin na 
shpërblen Allahu. Ajo gjë e cila e ndihmon njeriun të tregohet i 
durueshëm në kohë sprovash, është që të dijë se ky është caktim i 
Allahut dhe Ai nuk cakton diçka keq për njeriun; në sprova fshehën 
urtësi. Dijetarët kanë thënë se edhe nëse nuk do të kishte urtësi e dobi 
tjetër (nga sprovat) përveç faljes së mëkateve dhe ngritjes së shkallëve 
në xhenet, do të mjaftonte (porse ka dhe urtësi e dobi të tjera të 
shumta të cilat vetëm Allahu i di). Kur njeriu ia kujton këto gjëra vetës 
atëherë kjo ia lehtëson sado pak dhimbjen dhe vështirësinë.” Hoxhë 
Lulzim Perçuku – Transkriptim. 

për Allahun. Andaj, Allahu do t’ia japë atë që e ka menduar 

për Atë.” Ta talik ala sahih Muslim. 

Nga Xhabiri transmetohet se Pejgamberi salAllahu 

alejhi ue selem ka thënë: “Kur njerëzve të sprovuar u 

jepet shpërblimi në Ditën e Gjykimit, ata që kanë 

pasur gjendje të mirë e të shëndetshme, do të 

dëshironin që lëkurat e tyre të ishin prerë me 

gërshërë në dunja.”8 

Transmetohet nga Ebu Umame el Bahili se i Dërguari i 

Allahut salAllahu alejhi ue selem ka thënë: “Nuk ka 

njeri që sprovohet me ligështim prej sëmundjes, 

veçse Ai do ta ringjallë të pastër.”9 

8 Tirmidhiu, Sahih Tirmidhi, Mishkat nr. 1570, hasen nga shejh Albani 
në Sahih Tergib nr. 3404.  
Disa dijetarë të mëhershëm kanë thënë: "Nëse Allahu do ta mundësonte 
të shihje se çfarë ka shkruar për ty në Leuhi Mahfudh (se çfarë ka caktuar të të 
ndodhë në të ardhmen), nuk do të zgjidhje tjetër veçse atë që ka zgjedhur Ai për 
ty (do të shihje se ajo ka qenë më e mira për ty qoftë varfëri, sëmundje apo sprova 
të tjera)." 
9 Teberani në Muëxhem el Kebir, hasen nga shejh Albani në Silsileh 
Sahiha, nr. 2277. 

Transmetohet nga Ebu Hurejra, Allahu qoftë i kënaqur 

prej tij, se Pejgamberi salAllahu alejhi ue selem e vizitoi 

një njeri të sëmurë dhe Ebu Hurejra ishte me të. 

Pejgamberi salAllahu  alejhi ue selem i tha atij: 

“Përgëzim! Vërtetë Allahu i Madhëruar thotë: “Ky 

është zjarri Im të cilin e vë mbi adhuruesit e mi në 

këtë dunja, që të marrin pjesën e zjarrit të 

ahiretit.”10 

Transmetohet nga Enes Ibn Malik se Pejgamberi 

salAllahu alejhi ue selem ka thënë: “Vërtetë, madhësia 

e shpërblimit është e barabartë me madhësinë e 

sprovës. Vërtetë, kur Allahu e do një popull e 

sprovon atë. Kush është i kënaqur me të, fiton 

kënaqësinë e Allahut dhe kush është i hidhëruar 

me sprovën, merr hidhërimin e Tij.”11 

Transmetohet nga Ebu Hurejra se Pejgamberi salAllahu 

alejhi ue selem ka thënë: “Kujt Allahu ia do të mirën, 

e sprovon.” Sahih Buhari. E sprovon me fatkeqësi në 

mënyrë që ta shpërblejë për sprovën.  

10 Ahmedi, saktësuar nga el Albani në silsileh Sahihah nr. 557. 
11 Sahih Tirmidhi 2/286 & Silsileh Sahihah nr. 145. 

12

Transmetohet nga Ebu el Esh’ath es Senani, se kishte 

shkuar me nxitim herët në mëngjes në xhaminë e 

Damaskut dhe rrugës e kishte takuar Sheddad bin Ausin 

dhe Sanabihin. I kishte pyetur: “Ku jeni duke shkuar? 

Allahu iu mëshiroftë të dyve!” Ata u përgjigjën: “Po shkojmë 

për ta vizituar një vëlla tonin të sëmurë.” Unë shkova me ta. 

Kur hymë brenda e pyetën: “Si je?” Ai u përgjigj: “Jam i 

bekuar.” Sheddadi i tha: “Të jap lajmin e mirë për 

fshirjen e gjynaheve me vepra të mira dhe anulimin e 

gjynaheve, sepse vërtetë e kam dëgjuar të Dërguarin e 

Allahut salAllahu alejhi ue selem duke thënë: “Allahu 

thotë: “Vërtetë, nëse e sprovoj një rob nga robërit e 

Mi besimtarë dhe më lavdëron mua për atë me të 

cilën e kam goditur, ai zgjohet nga vendi i tij i 

fjetjes njëjtë sikur ditën kur e ka lindur nëna, i 

pastër nga mëkatet.” 

12 “Prej mëshirës së Allahut është se Ai u ka caktuar besimtarëve 
shkaqe të ndryshme përmes të cilave ua shlyen mëkatet dhe si rezultat 
nuk dënohen në botën tjetër. Disa dijetarë ka thënë: "Po të mos ishin 
sprovat në këtë botë, do të dilnim para Allahut Ditën e Gjykimit të falimentuar." 
Njeriu nuk mundet të arrijë Xhennetin dhe shpëtimin me veprat e tij. 
Sprovat të cilat Allahu ia dërgon, në këtë botë, bëhen shkak për 
shlyerjen e mëkateve të tij, dhe kështu Ditën e Gjykimit vjen me vepra 
të mira të cilat bëhen shkak për të hyrë në Xhennet (për të fituar 
mëshirën e faljen e Allahut). Andaj, qoftë sprova të ndryshme, apo 
viruse të ndryshme, apo brenga, shqetësime e pikëllime, përmes tyre 
Allahu ua shlyen mëkatet besimtarëve.” Hoxhë Lulzim Perçuku -
Transkriptim.  

Allahu thotë: “E kam privuar dhe sprovuar robin 

Tim, andaj shpërblejeni atë, siç do t’i shkruanit për 

të shpërblimet kur është mirë.” 13 

Në një transmetim tjetër nga Ebu Umame el Bahili, 

Allahu qoftë i kënaqur prej tij, përcillet se Pejgamberi 

salAllahu alejhi ue selem ka thënë: “Vërtetë kur robi i 

Allahut sëmuret, Ai u thotë engjëjve të tij: “O 

engjëj, e kam privuar robin tim duke e kufizuar në 

disa gjëra. Nëse ia marr shpirtin e tij, do ta fal. 

Nëse e shëroj, atëherë ai është i pa mëkate.”14 

15

13 Ahmedi dhe Teberani në el Kebir dhe shejh Albani thotë se isnedi 
i tij është hasen, në Sahihah nr. 2009. 
14 Teberani dhe Hakimi, Sahihul xhami 1673, hasen sipas Albanit. 
15 “Fakti që ti mendon se po të mbyllen rrugët dhe po të vështirësohen 
gjërat, është një mendim jo i mirë për Allahun. Nga mendimi i mirë 
për Allahun është të mendosh se çdo gjë që cakton Ai për ty është 
mirë, në këtë duhet të jesh i bindur, mirëpo bindja dallon varësisht 
dijes dhe njohurisë për Allahun dhe për Emrat e Cilësitë e Tij. E sa 
më shumë që mëson për këtë dhe përpiqesh ta zbatosh në praktikë, 
atëherë do të të shtohet mendimi i mirë për Allahun dhe do të dish se 
përderisa Ai nuk po ta mundëson realizimin e një gjëje kjo është mirë 
për ty. Zgjedhja e Allahut është më e mirë për ty sesa zgjedhja jote. 
Selefi ka thënë: "Të kesh mendim të mirë për Allahun se Ai të ndihmon, se do 
të të japë sukses dhe se do të bëhet mirë.” Duhet të mendosh se Allahu do 
të të ndihmojë, andaj të mos e humbasësh shpresën në këtë aspekt. 
Gjithashtu duhet të veprosh shkaqet. Nuk mjafton vetëm mendimi i 
mirë pa ndërmarrë shkaqet (që ndihmojnë në realizimin e një 
gjëje/qëllimi). E nëse realizohet elhamdulilah, nëse jo atëherë prapë 

Allahu thotë në Kuran: “i Cili, kur sëmurem, më 

shëron.” Shuara 80. 

Allahu thotë:  “Banorët thanë: “Ne parandiejmë 

fatkeqësi nga ju. Nëse nuk tërhiqeni, do t’ju 

gurëzojmë dhe me siguri do t’ju godasë një dënim 

i dhembshëm prej nesh. Ata u përgjigjën: 

“Fatkeqësia që ju ndollët, mund të vijë vetëm nga 

vetja juaj. Vallë, për shkak se po ju këshillojmë, na 

kërcënoni?! Ju jeni popull që kaloni çdo lloj kufiri”. 

Jasin 18-19. 

Nga Ubejdullah bin Abdullah bin Utbe transmetohet se 

Ebu Hurejra ka thënë: E kam dëgjuar të Dërguarin e 

Allahut, salAllahu alejhi ue selem, duke thënë: “Nuk ka 

tijere16, dhe tijere më e mira është optimizmi.”17 

duhet të kesh mendim të mirë: Allahu nuk ta ka mundësuar atë gjë 
ngase për ty nuk ka qenë më e mira, apo ka mundur të jetë e 
dëmshme.” Hoxhë Lulzim Perçuku – Transkriptim.  
16 Tijere quhet ajo që të shtyn apo të pengon për të vazhduar përpara. 
Realiteti i saj është besimi se lëvizja e shpendëve të ndryshëm apo e 
kafshëve (apo të tjera gjëra) nga ana e djathtë në të majtë dhe e 
kundërta, nga para dhe mbrapa, është një ogur i zi apo i bardhë për 
atë që do të ndodhë në të ardhme; në periudhën paraislame e bënin 
këtë para se të merrnin një udhëtim, apo të zgjidhnin mes dy çështjeve 
etj. Dhe nëse personi tërhiqet dhe nuk vazhdon përpara, atëherë ka 
bërë tijere (është shirk). 
17 Imam Uthejmini (Allahu e mëshiroftë) thotë: "Vazhdimisht ji 
optimist. Ajo që do Allahu do të bëhet, mirëpo ti ji i lumtur e i gëzuar. 
Jeta para teje është e gjerë dhe rruga është e hapur. Vazhdimisht bëhu 

Njerëzit pyetën: “Çfarë është optimizmi?”, Pejgamberi 

salAllahu alejhi ue selem u përgjigj: “Është fjala e mirë, 

të cilën e dëgjon ndonjëri prej jush.” Buhariu dhe 

Muslimi. 

Ibn Battal ka thënë: “Allahu ka vendosur në natyrën e 

njerëzve dashurinë për fjalë të mira dhe kënaqësinë ndaj tyre, 

njëjtë siç u ka dhënë kënaqësinë në shikimin e peizazheve elegante 

dhe në ujin e freskët e të pastër, edhe pse njeriu nuk e posedon atë 

peizazh e as nuk mund ta pijë atë ujë.” Fet’hul Bari. 

Nga Muhammed bin Sirin nga Ebu Hurajra, 

transmetohet se Pejgamberi salAllahu alejhi ue selem ka 

thënë: “Nuk ka sëmundje që ngjitet (veçse me lejen 

e Allahut)18 dhe as tijere, dhe unë e dua 

optimizmin.” Muslimi, Ahmedi. 

optimist dhe me zemër të hapur. Kjo është më mirë për ty. Ndërsa, të 
jesh pesimist, me shpirt të ndrydhur dhe të brengosesh për çdo gjë, 
atëherë jeta do të të bëhet e vështirë. Kështu, prej bukurive të Islamit 
është se ai e ka zhvlerësuar pesimizmin dhe e ka pohuar optimizmin, 
sepse optimizmi është i mirë, ndërsa pesimizmi është sherr." Dhe: 
“Njeriu duhet të jetë optimist e të ketë shpresë se do të bëhet mirë 
dhe të mos e sheh jetën si të zymtë e të errët, sepse pastaj vuan 
shpirtërisht dhe i humbë shpresat." Sherh Rijad Es-Salihin. Përktheu: 
Hoxhë Petrit Perçuku. 
18 “Pejgamberi salAllahu alejhi ue selem ka thënë: “Nuk ka 
sëmundje ngjitëse”, qëllimi me këtë siç e kanë shpjeguar dijetarët 
është se njerëzit e injorancës kanë pasur mendimin se sëmundja 
vetvetiu kalon nga njëri person në tjetrin. Ai salAllahu alejhi ue selem 
ka dashur ta largojë këtë besim të kotë, duke treguar se sëmundja 
kalon te tjetri veçse me lejen dhe kaderin e Allahut, e nuk ka mundësi 
të ngjitet vetvetiu.  Nëse Allahu ka bërë kader, atëherë të ngjitet e nëse 
jo, nuk të ngjitet. Dikur prej sëmundjes së malaries ka ndodhur të kenë 

El Begavi ka thënë: “Pejgamberi salAllahu alejhi ue selem e 

ka dashur optimizmin sepse në të ka shpresë për të mirën dhe 

dobinë. Shpresa për të mirën është më e mirë për njeriun sesa 

dëshpërimi. Dëshpërimi e prenë shpresën për të mirën.” Sherh es 

Suneh. 

Allahu thotë: “Dhe vërtetë, pas vështirësisë vjen 

lehtësimi, vërtetë pas vështirësisë vjen lehtësimi.” 
Surja esh Sherh 5-6. 

Allahu po ashtu thotë: “Intrigat e fshehta vijnë vetëm 

nga shejtani, për t’i dëshpëruar besimtarët. E 

megjithatë, ai nuk mund t’u shkaktojë kurrfarë të 

keqeje, përveç nëse Allahu e lejon atë. Pra, 

besimtarët le të mbështeten tek Allahu!” Surja 

Muxhadile, 10. 

Po ashtu Allahu thotë në suren Jusuf: “...dhe mos e 

humbni shpresën në mëshirën e Allahut. Shpresën 

në mëshirën e Allahut nuk e humb askush, përveç 

jobesimtarëve.” Surja Jusuf 87. 

Shejh Uthejmini, rahimehullah, ka thënë: “Ajo që 

përfitohet nga thënia e Pejgamberit salAllahu alejhi ue selem: 

“Dije se fitorja arrihet me durim, çlirimi pas ankthit e pikëllimit 

dhe lehtësimi pas vështirësisë” është: sa herë që çështja 

vështirësohet, atëherë duhet të presësh lehtësimin. Ndoshta njeriu 

thotë: “Kam vështirësi pas vështirësie, nuk po vjen lehtësimi”, 

vdekur e gjithë familja përveç njërit. Kjo tregon se sëmundja nuk 
kalon vetvetiu te tjetri, mirëpo kalon me kaderin dhe vullnetin e Tij.” 
Hoxhë Lulzim Perçuku – Transkriptim. 

andaj i thuhet se fjala e Pejgamberit salAllahu  alejhi ue selem 

është e vërtetë. Megjithatë, kjo fjalë është në kundërshtim me atë 

të cilën na ka informuar Pejgamberi salAllahu alejhi ue selem, 

ose vjen për shkak të dobësimit të tij, ose sepse është i mbizotëruar 

nga dëshpërimi, e kështu ai e largon lehtësimin e Allahut. Virtyti 

i lehtësimit nga Allahu i ndalohet këtij personi, dhe realisht tani 

është dënim për të për shkak të mendimeve negative që ka për 

Allahun.” Komentim i dyzetë haditheve të imam 

Neveviut.19  

 

 

 

 

 
19 “Çdo besimtar kur e godet një sprovë e ka për obligim të bëjë durim. 
Nëse jo, atëherë ka bërë mëkat. Shfaqja e mosdurimit është në forma 
të ndryshme, si: goditja e vetes me shuplaka, goditja e kokës, e gjoksit, 
e trupit, grithja e vetes, shkulja e flokëve, shqyerja e rrobave, hedhja e 
gjërave, përplasja e tyre për muri etj. Këto janë prej formave të 
shfaqjes së mosdurimit ndaj Kaderit të Allahut dhe janë prej 
mëkateve. Nganjëherë mosdurimi shfaqet me gjuhë, me fjalë, si: "Pse 
më sprovoi Allahu, pse më ndodhi kjo?" Nganjëherë shfaqet me 
zemër. Dhe njeriu duhet të pendohet nga këto. Duhet të bëjë durim 
edhe me gjuhë: duke mos folur fjalë akuzuese ndaj kaderit, si: "Pse po 
më sprovon Allahu?", "Pse veç mua?" Këto fjalë që dalin në këto raste 
janë prej mëkateve të mëdha, por duhet të flasë fjalë në përputhje me 
kënaqësinë e Allahut. Durimi është adhurim, për durimtarët do të ketë 
shpërblim pa masë.” Hoxhë Lulzim Perçuku – Transkriptim. 

I është bërë një pyetje shejh AbdulAziz bin Bazit, 

Allahu e mëshiroftë, nga një pyetëse e cila thotë se është 

me skizofreni dhe se ka probleme me burrin e saj etj. 

Ndërsa shejhu i është përgjigjur: “Mendimi që e kam për 

këtë është se, në këto rrethana njeriu duhet t’ia shfaqë çrregullimin 

atij për të cilin mendon se ka përvojë (në atë çrregullim 

psikologjik), e ndoshta gjendet ilaçi për të. Ky çrregullim 

psikologjik duhet të prezantohet te psikiatri, ose tek ai që e 

trajton këtë çrregullim me Kuranin fisnik...’ Marrë nga 

webfaqja e shejhut: binbaz.org. 

20 Duhet bërë dallimin në mes të psikologut dhe psikiatrit. Psikologu 
jep instruksione se si të menaxhohet një problem i caktuar dhe nuk 
jep barna, ndërsa psikiatri është mjek dhe merret me medikamente. 
Për shembull, nëse një person vuan nga depresioni, psikiatri do të 
përshkruajë medikamente kundër depresionit, pas stabilizimit të 
pacientit, psikologu fillon terapinë për ta ndihmuar pacientin të 
menaxhojë mendimet dhe emocionet negative që ka. (E. Sh.). 

Ndërsa, një pyetës tjetër thotë: “A lejohet të 

konsultohet psikiatri femër apo mashkull për çështje të 

cilat nuk lidhen me akiden (besimin), dhe ky konsultim 

ose kërkim i kurës është prej kërkimit të shkaqeve për 

shërim, duke e ditur se Allahu është Ai që shëron? 

Allahu iu shpërbleftë me të mira!” Përgjigja:  

“Lavdërimi dhe falënderimi i takon Zotit të çdo gjëje që 

ekziston, selati dhe selami qofshin mbi atë të cilin 

Allahu e dërgoi si mëshirë për të gjitha botët, mbi 

familjen e tij, mbi shokët e tij dhe mbi ata që e ndjekin 

atë deri në Ditën e Gjykimit. Pastaj: Nuk ka ndalesë që 

njeriu të shkojë te psikiatri, nëse ai është i besueshëm 

dhe i kualifikuar për punën e tij. Nëse ai është i 

besueshëm dhe që për trajtimin e sëmundjeve mentale 

dhe çrregullimeve neurologjike nuk përdor metoda të 

cilat janë të ndaluara në sheriat21, siç është hipnoza e 

 
21 Përmendim disa: hipnoza (dhe llojet e saj), joga dhe meditimi budist 
(dhe llojet e tij, qoftë me tinguj apo pa tinguj), ligji i “tërheqjes” etj.  
“Zgjidhja e vërtetë është tek aspekti fetar (adhurimet, përkushtimi 
ndaj fesë plotësisht, në mënyrën e duhur, e jo të merret sikur aspekt 
rezervë) dhe tek aspekti shkencor (metoda të provuara nga psikologët, 
apo psikiatria).” Këshillë nga psikologë fetarë – Transkriptim. 
“Meditimi i përhapur sot nëpër botë ka ardhur nga budistët 
(koncentrimi, frymëmarrja, joga, ushtrimet e caktuara etj.). 
Fatkeqësisht shumë muslimanë kanë rënë në gabimin e praktikimit të 
jogës, meditimit. Kjo nuk lejohet. Në realitet joga është adhurim ndaj 
diellit, pikërisht shfaqje e nënshtrimit ndaj diellit, madje tregojnë se 
është më mirë të drejtohesh kah dielli kur e praktikon atë. Muslimani 
e ka të ndaluar ta praktikojë jogën (format e ushtrimet e saj), sepse 
edhe nëse nuk ka qëllimin e adhurimit (që përmendëm) ai me të do 
t’iu përngjajë jobesimtarëve. Ky meditim (praktikë budiste) nuk ka të 
bëjë asgjë me fenë Islame. Ne e kemi namazin, për të cilin Pejgamberi 

përzier me mashtrim, ose metoda jashtë shkaqeve 

normale që përdoren për ta zbutur sëmundjen mentale. 

Ai nuk duhet të përdorë metoda Frojdiane për trajtim, 

duke e bindur pacientin se arsyeja e problemit të tij 

psikologjik dhe çrregullimit neurologjik kthehet te lidhja 

e tij me fenë dhe sjelljet fetare, të cilat sipas Frojdit, janë 

pengesë për kënaqësinë intime, e që shkaktojnë 

probleme dhe sëmundje. Kështu, Frojdi i fton njerëzit 

salAllahu alejhi ue selem ka thënë: “Qetësia e shpirtit tim është te 
namazi.” Por nëse personi bën frymëmarrjen (merr frymë thellë dhe 
e nxjerrë) që përdoret në mjekësi, për t’u qetësuar e relaksuar, kjo nuk 
ka të keqe, e nëse i bashkëngjitet meditimi atëherë i ngjason 
jobesimtarëve me këtë gjë.” Hoxhë Petrit Perçuku – Transkriptim.  
Ndërsa sa i përket meditimit në Islam ai është krejtësisht gjë tjetër, 
është reflektim e kthim tek Allahu (Sh.r). 
Ligji i tërheqjes: “Kjo ideologji rrjedh prej besimit të budistëve dhe 
prek direkt akiden e muslimanit. Nuk lejohet që muslimani të ketë 
besim se me mendimin e tij mund të shkaktojë të ndodhin gjëra (si: të 
lëvizë një objekt etj.). Budistët nuk besojnë Allahun si Qenie, mirëpo 
e besojnë si energji apo si një "mendje" që e drejton universin, dhe 
nëse arrin të lidhesh me "mendjen" atëherë me mendimet e tua Ai të 
jep prej energjisë dhe mundesh ta lëvizësh objektin, apo të fluturosh 
nëpër ajër, apo të tërheqësh një person që do etj. Këto janë besime të 
kota që prekin akiden e muslimanit dhe nëse beson në to është me 
rrezik të dalë prej feje. Besimtari e di se nuk ka mundësi të ndodh 
diçka në këtë univers pa lejen e Allahut, andaj dhe themi "La hawle 
we la kuwete ila bilah - Nuk ka ndryshim dhe forcë veçse me Allahun". 
Ky besim i tyre çon në atë që të jesh njëfarë zoti, që të jesh ti ai që i 
bën gjërat, që i tërheq gjërat. Kështu, e shkëput lidhjen tënde si rob i 
Allahut me pamundësinë tënde që të veprosh diçka nëse nuk dëshiron 
Allahu. Nganjëherë këto gjëra depërtojnë te muslimanët përmes jogës 
apo meditimeve. Edhe ligji i mendimit pozitiv (që veç nëse ke mendim 
pozitiv mund të arrish ndryshimin e gjërave) rrjedh prej besimeve të 
kota të budistëve dhe nuk lejohet muslimani të ndikohet prej tyre.” 
Hoxhë Lulzim Perçuku – Transkriptim. 

ta lirojnë veten nga ‘prangat’ e fesë dhe nga çështje të 

tjera, të cilat (në fakt) shkaktojnë prishje të fesë dhe janë 

mashtrim për muslimanët. Nëse puna e psikiatrit është 

e pastër nga këto gabime dhe defekte, atëherë nuk ka 

asgjë që e ndalon kërkimin e tyre për konsultime dhe 

trajtime, duke u munduar të përdoren shkaqe të lejuara 

për trajtimin e të sëmurit. Nuk ka dallim mes 

investigimit në çështjet e trupit dhe vetes për ta gjetur 

sëmundjen në to. Si trupi ashtu edhe shpirti, përfshihen 

në urdhrin e përgjithshëm të kërkimit të shërimit, në 

thënien e Pejgamberit salAllahu alejhi ue selem: “O 

robër të Allahut, kërkoni shërim, se Allahu nuk ka 

lënë sëmundje veçse ia ka lënë edhe shërimin 

(ilaçin), përveç njërës.” E pyetën: “O i Dërguar i 

Allahut, cila është ajo?” U përgjigj: “Vdekja.” Dhe në 

thënien tjetër të tij: “Allahu e ka zbritur sëmundjen 

dhe ilaçin, dhe për çdo sëmundje ka lënë ilaç, andaj 

mjekohuni, por mos u mjekoni me gjëra të 

ndaluara.” Marrë nga faqja: ferkous.com .22 

 

 

 

 

 
22 Kjo thënie e Muhammedit sal-lAllahu alejhi ue sel-lem është një 
shtysë e madhe për besimtarin që të mos e humbasë shpresën në 
shërimin e sëmundjes prej të cilës është goditur. (E. Sh.) 

Shejhul Islam ibn Tejmijeh, Allahu e mëshiroftë, ka 

thënë: “Shumë të sëmurë shërohen pa mjekim. Shërohen me një 

lutje të cilës i përgjigjet Allahu, ose me rukje të dobishme, ose me 

forcën e zemrës dhe me mbështetjen e mirë (të vërtetë) tek Allahu.” 
El Fetaua. 

Ibn Kajjimi, Allahu e mëshiroftë, ka thënë: “Sa e sa të 

sëmurë janë shëruar nga sëmundjet dhe sa e sa të sëmurë janë falur 

përmes përmendjes së Allahut, afrimit e kthimit tek Ai me 

pendim dhe përmes nxitimit për në qëndrimin në namaz.” 

Miftah Der es Seade. 

Po ashtu Ibn Kajjimi Allahu e mëshiroftë, ka thënë: 

“Nuk ka sëmundje prej sëmundjeve të zemrave dhe trupave, veçse 

në Kuran është një shteg që tregon për shërimin e tyre23 dhe 

shkaqet e tyre.”  Zaad el Mead. 

Imam Muhamed bin Nasr el Mervezi, Allahu e 

mëshrioftë, ka thënë: “Nuk dimë ndonjë vepër të mirë me të 

cilën Allahu e zmbraps dënimin më shumë sesa falja e namazit.” 

Dhe po ashtu ka thënë: “Leximi i Kuranit sjell dobi për 

sëmundjet e shpirtit ashtu si mjalti për sëmundjet e trupit.” 

Tebsirah. 

Hafidh Ibn Haxheri, Allahu e mëshiroftë, ka thënë: 

“Allahu u bën rrugëzgjidhje evliave të tij kur ata sprovohen. Por, 

ai e vonon atë rrugëdalje për ndonjë, një kohë, në mënyrë që t’i 

pastrojë dhe t’ua rrisë shpërblimin.”24 Fet’hul Bari. 

 
23 Allahu thotë: "Thuaj: "Ai (Kurani) është udhëzues dhe shërim 
për besimtarët." Fusilet 44. Domethënë është udhërrëfyes i zemrave 
të tyre drejt të vërtetës dhe shërim për zemrat e tyre nga sëmundjet e 
shirkut, mëkateve, bidateve dhe lajthitjeve nga e vërteta, si dhe shërim 
për shumë sëmundje trupore.” Libri “Këshilla nga dijetari bin Baz”. 
24 “Ndoshta Allahu lejon që sëmundja të vazhdojë tek ti, në mënyrë 
që gjithmonë të jesh i lidhur me Allahun, i drejtuar kah Ai me lutje, i 
lidhur me zemër me Atë, me shpresë të shkëputur ndaj krijesave etj. 
Çdo sprovë ka mirësi. Atë duhet parë me këndvështrim pozitiv. Nëse 
nuk e sheh me këtë sy, do të të turbullohet jeta, do të kesh shqetësime, 
ankthe etj. Allahu përmes sprovës do që të të pastrojë prej mëkateve, 
që të të shpërblejë për durimin, që të kesh zemrën e lidhur për 
Allahun, që të vazhdosh lutjet tek Ai etj. Hadith: "Kur Allahu do që 
të dëgjojë prej njeriut përgjërimin e lutjen e tij, e sprovon". 
Ndoshta deri atëherë e ke lutur rrallë Allahun, kështu që Ai të sprovon 
që të kthehesh kah Ai e të shtosh lutjet. Tjetër hadith: "Kur Allahu e 
do dikë e sprovon." Kjo është një shenjë se Allahu të do. Dhe: 
"Allahu e sprovon robin e Tij derisa të ecë mbi sipërfaqen e 
tokës pa asnjë mëkat." Andaj sprovat nuk duhet t'i shikosh me syrin 
e kësaj dunjaje (se nuk po arrin të bësh jetë të mirë për shkak të tyre). 

Shejh Abdurrahmen es Sadi, Allahu e mëshiroftë, ka 

thënë: “Lutja është arma e të fortit dhe të dobëtit, është mburoja 

e Pejgamberëve dhe e të zgjedhurve, me lutje ata i zmbrapsin të 

gjitha sprovat.”25Mexhmu mualefatihi 23/736. 

Kjo jetë është kalimtare. Në ajet lexojmë (atë që e thonë jobesimtarët 
në Ditën e Gjykimit): "Kemi qëndruar një paradite a një pasdite", 
kështu duket jeta. Ajo shumë shpejt kalon. Ndërsa sprovat me të cilat 
je sprovuar janë mirë për ty në botën tjetër, e cila është e përhershme. 
Besimtari duhet të shohë me këndvështrimin e botës tjetër, se çfarë 
dobie do të ketë prej sprovave në atë botë. Selefi ka thënë: "Sikur mos 
të kishin qenë sprovat, do të dilnim para Allahut të humbur (të falimentuar)." 
Sa për adhurimet e vepra e mira që kryejmë do të dilnim të humbur 
para Allahut, ngase kemi mëkate të tjera të shumta të cilat nëse nuk 
shlyhen përmes sprovave, atëherë kur të barazohen me veprat e mira, 
Allahu e di se a do të shpëtojmë apo jo në ahiret. Përveç kësaj këto 
vepra e adhurime, sa po i veprojmë me sinqeritet?! Pastaj shumë prej 
njerëzve nuk u kushtojnë rëndësi mëkateve të zemrës. Andaj Allahu 
na dërgon sprova për të na fshirë këto mëkate, e pastaj të na mbetet 
vetëm shpërblimi i veprave të mira (kur vendosen në Peshore të anojë 
më shumë ana e veprave të mira).” Hoxhë Lulzim Perçuku – 
Transkriptim. 
25 “Lutja është një lloj i shfaqjes së nevojës që njeriu ka për Allahun. 
Andaj, nëse nuk bën kurrë lutje, me këtë sikur mendon se nuk ke 
nevojë për Allahun. Por, ti je nevojtar për Allahun në çdo gjendje. 
Sahabët e kanë pasur aq të theksuar këtë adhurim në zemër saqë e 
kanë lutur Allahun edhe për kripën e kuzhinës. Nëse dikujt i është 
këputur lidhësja e këpucëve e ka lutur Allahun për furnizim me të. Sa 
prej nesh e lusin Allahun për gjëra të zakonshme të përditshmërisë, si: 
"O Allah, më furnizo me krip" apo "me bukë", apo "me rroba" etj. 
Neve na mungon shumë ne zemra nevoja për Allahun, apo shumë 
pak e kujtojmë. Nëse do ta kujtonim më shpesh do të shihnim se jemi 
nevojtarë për Allahun për çdo gjë. Tjetra është se ne nuk e dimë 
shumë vlerën e lutjes dhe dobitë e saj. Pejgamberi salAllahu alejhi ue 
selem ka thënë: "Allahu i përgjigjet çdo lutje, kjo në tri forma: ose 
ta plotëson kërkesën që ke, ose ta largon një të keqe që ka pasur 
të të ndodhë, ose ta ruan shpërblimin për botën tjetër." Pra kurrë 

nuk humbet nga dobitë e lutjes. Duaja është arma më e fortë të cilën 
e posedon besimtari. Mirëpo, gjatë duasë duhet pasur mendim të mirë 
për Allahun, se Ai të ndihmon. Kur t’i lutesh Allahut, atëherë bëje këtë 
me zemër prezente, të përulur, duke qenë i bindur se Ai i përgjigjet 
lutjes tënde. Prej kushteve të lutjes është që njeriu ta lusë Allahun me 
bindje të plotë se Ai i përgjigjet. Sa më e paktë të jetë bindja, mundësia 
e përgjigjes është po aq e paktë. Gjatë bërjes së lutjes duhet ta kesh 
këtë bindje të fortë. Pejgamberi salAllahu alehi ue selem ka thënë se 
Allahu nuk i përgjigjet një njeriu që thotë: “Iu luta, iu luta Allahut, por 
nuk më përgjigjet”, dhe e braktisë lutjen. I tilli, fillimisht nuk e ka bërë 
lutjen me bindje.” Hoxhë Lulzim Perçuku – Transkriptim. 

Nga Mahmud ibn Labid, transmetohet se Pejgamberi 

salAllahu alejhi ue selem ka thënë: “Kur Allahu e do 

dikë, e sprovon atë. Atij që është durimtar Allahu i jep 

shpërblimin e durimit, e atij që nuk është durimtar i 

jep dënimin e mosdurimit.” Sahih Tergib ue Terhib. 

 
26 “Sprovat janë pjesë e natyrës së njeriut. Njerëzit patjetër do të 
sprovohen me gjëra të ndryshme në këtë botë. Allahu thotë: 
“...përgëzoji të duruarit, të cilët, kur i godet ndonjë fatkeqësi 
thonë: “Të Allahut jemi dhe vetëm tek Ai do të kthehemi!” 
Bekare 155-156. Është gjë e preferuar që gjithmonë në sprova të 
thuhet kjo fjalë Besimtarët janë të obliguar të mos ikin prej sprovave 
me të cilat goditen, porse t'i presin e të ballafaqohen me durim me to. 
Ne si krijesa jemi të Allahut dhe çdo gjë e jona është e Tij, e Ai nëse 
do na merr ato apo një pjesë. Allahu nuk vepron pa urtësi. Nëse Ai ka 
caktuar për neve një sprovë, atëherë aty ka dobi, Ai nuk vepron pa 
qenë ajo gjë e dobishme për neve, edhe nëse në sytë tanë është e keqe, 
e padëshiruar. Në sprovat me të cilat goditemi ka urtësi, dobi e mirësi. 
Nëse Allahu ka caktuar për ne të jetojmë, atëherë ajo sprovë patjetër 
do të largohet ose do të lehtësohet; vështirësia e saj nuk do të zgjasë 
përgjithmonë. Mirëpo, Ai e sprovon njeriun për një kohë se sa është i 
durueshëm, si do ta kalojë atë sprovë, a do të ketë mendim të mirë për 
Atë etj. Ai dëshiron që përmes kësaj sprove ta bëjë më të mirë, me 
besim më të fuqishëm. Besimtari është më i mirë pas sprovës sesa para 
saj, tashmë besimi i tij shkëlqen më shumë, ndërsa dyfytyrëshi ose ai 
me besim të dobët bëhet më i keq pas sprovës, i zbulohen të metat e 
defektet që ka. Allahu nganjëherë e zgjatë sprovën për ta bërë më të 
mirë njeriun. Përveç faktit se me sprovën na shlyhen mëkatet, po 
ashtu do që të na forcojë dhe që ta kujtojmë Allahun, të kthehemi tek 
Ai, dhe kjo është e dobishme për njeriun. Vështirësia e sprovës siç 
thamë nuk zgjatë përgjithmonë. Pas një kohe vjen lehtësimi. Ai duhet 
të kthehet tek Allahu me lutje të sinqerta, t'i mbështetet Atij dhe të 
veprojë shkaqet (e dobishme).” Hoxhë Lulzim Perçuku – 
Transkriptim. 

Nga Ebu Seid dhe Ebu Hurejra, Allahu qoftë i kënaqur 

prej tyre, transmetohet se Pejgamberi i Allahut salAllahu 

alejhi ue selem ka thënë: “Muslimani nuk sprovohet 

me vështirësi, sëmundje, pikëllim, mërzi, dëmtim 

e stres, qoftë dhe me therjen nga gjembi, veçse 

Allahu ia shlyen mëkatet.”  Buhariu dhe Muslimi. 

Nga Ebu Seid el Hudriu, Allahu qoftë i kënaqur prej tij, 

transmetohet se Pejgamberi salAllahu alejhi ue selem ka 

thënë: “Allahu, për shkak të kokëdhimbjes që ka 

besimtari, apo therjes nga  gjembi, apo çdo gjëje që 

e dëmton atë, ia ngrit një shkallë në Ditën e 

Gjykimit dhe ia fshin gjynahet.”27 

27 Ibn Ebi Dunja dhe transmetuesit e tij janë të besueshëm. Albani e 
ka saktësuar në Sahih Tergib ue Terhib, nr. 3434 

Transmetohet nga Enes Ibn Maliku, Allahu qoftë i 

kënaqur prej tij, se Pejgamberi salAllahu alejhi ue selem 

ka thënë: “Kur Allahu e sprovon robin e tij 

musliman me një sprovë në trupin e tij, Allahu 

thotë: “Shkruajini veprat e tij të mira të cilat i bënte; 

nëse e shëroj, e kam larë e pastruar (nga mëkatet) 

e nëse e marr, do ta fali e do ta mëshiroj.”28 Sahihul 

Xhami dhe Sahih Tergib ue terhib 3/185. 

28 “Këshillë për të sëmurët me kancer: Së pari e lusim Allahun që të 
gjithë ata që janë të sëmurë prej myslimanëve, Allahu t’i shërojë me 
shërim të plotë, shërim pas të cilit nuk ka sëmundje. Njeriu, me 
çfarëdo sëmundje që është i diagnostikuar, qoftë kancer apo sëmundje 
tjetër e pashërueshme, nuk duhet ta humbasë shpresën në Allahun, që 
Ai ta shërojë, edhe pse mjekësia i thotë se është e pashërueshme. Për 
Allahun nuk ka diçka të madhe që Ai nuk ka forcë ta veprojë. Ka 
njerëz të cilët me lejen e Allahut janë shëruar prej kësaj sëmundje, 
edhe pse mjeku u ka thënë se kanë një muaj jetë, apo dy, apo tre etj. 
Ata i janë lutur sinqerisht e me zemër Allahut dhe Ai i ka shëruar. 
Andaj nuk duhet humbur shpresën për këtë. Allahu është në 
mendimin e njeriut ashtu siç e mendon Atë. Nëse ai ka mendim 
pozitiv/të mirë se Ai do ta shërojë, atëherë do të marrë përgjigje prej 
Tij dhe Ai do ta shërojë. Në anën tjetër, gjithashtu duhet pasur 
mendim të mirë se nëse nuk e shëron prej kësaj sëmundje dhe vdes, 
atëherë të shpresojë që Ai t’ia falë mëkatet me këtë sëmundje dhe ta 
mëshirojë. Mos ta humbasin shpresën në Mëshirën dhe Faljen e 
Allahut. Sëmundja e kancerit është prej sëmundjeve të rënda. 
Pejgamberi salAllahu alejhi ue selem ka treguar se ata që vdesin prej 
sëmundjeve të rënda, in shaa Allah janë dëshmorë tek Allahu. Ky 
është shpërblim i madh. Dëshmorit i falen mëkatet. Të shpresojnë se 
kjo sëmundje është shkak për shlyerjen e mëkateve të kaluara dhe 
ngritjen në xhenet.” Hoxhë Lulzim Perçuku – Transkriptim. 

Abdullah bin Amr ka treguar se Pejgamberi i Allahut, 

salAllahu alejhi ue selem, ka thënë: “Kur robi 

musliman ankon nga ndonjë sëmundje, Allahu u 

thotë engjëjve të cilat i shkruajnë veprat: 

“Shkruajini veprat më të mira të cilat i bënte, derisa 

ta shërohet.”29 Ahmedi, Ebu Naimi, në Sahiha. 

Nga Ebu Musa transmetohet se Pejgamberi salAllahu 

alejhi ue selem ka thënë: “Robi i Allahut nuk 

sprovohet me ndonjë fatkeqësi, e madhe apo e 

vogël, veçse për shkak të një mëkati,30 megjithëse 

29 Transmeton Buhariu prej Ebu Musës radijAllahu anhu se i Dërguari 
salAllahu alejhi ue selem ka thënë: "Kur robi (besimtar) sëmuret 
apo udhëton, atij i shënohen/shkruhen (shpërblimet për) veprat 
e mira sikur (që i ka vepruar) gjatë shëndetit apo kur ishte në 
vendin e tij." 
30 “Edhe mëkatet mund të jenë shkak për sëmundje (të shëndetit 
mendor, ato psikologjike), e prej mëkateve më së shumti që ndikon 
është mosnjohja e teuhidit. Kur njeriu nuk e njeh teuhidin e nuk di 
rreth tij, apo nuk e njeh shirkun, atëherë si pasojë do ta lidhë zemrën 
për krijesat, e kur ndodh kjo atëherë do t'i ndodhë të mërzitet shumë 
pse i ka ikur diçka prej dobive apo interesave të kësaj bote.” Hoxhë 
Lulzim Perçuku – Transkriptim. 
Pyetje: “A janë sprovat pasojë e mëkateve?” Përgjigje: “Çdo sprovë 
që na godet është për shkak të asaj që e kemi vepruar prej mëkateve. 
Nuk është fjala vetëm për mëkatet e jashtme, si: shikimi, të folurit, 
dëgjimi etj. Por shpesh herë njeriu ka edhe mëkate të brendshme, si: 
mendimi i keq ndaj Allahut, mos mbështetja siç duhet tek Ai, mos 
durimi me zemër (por veç me gjuhë) etj. Të gjitha kanë pasoja. Nëse 
Allahu na dënon me sprovime kjo është shumë mirë për ne ngase me 
këtë do të na pastrojë nga mëkatet. Kjo është mirësi prej Tij nëse ne 
tregohemi të durueshëm në ato sprova me të cilat jemi goditur. 
Kështu, Allahu do që të dalim në Ditën e Gjykimit të pastër para Tij 
nga mëkatet. Nuk duhet parë sprova si diçka e keqe. Është e vërtetë 
se është e vështirë përballimi i sprovës, por nëse tregohemi të 

ato mëkate që i fal Allahu janë më shumë se ato për 

të cilat dënon.” Tirmidhiu, Sahihul Xhami. Ato mëkate

që i fal Allahu janë më shumë se ato për të cilat denon.

Nga Aishja, Allahu qoftë i kënaqur prej saj, 

transmetohet se Pejgamberi salAllahu alejhi ue selem ka 

thënë: “Nuk ka fatkeqësi që e godet muslimanin 

veçse është pastrim për të,31 qoftë edhe nëse e therë 

gjemba.”  Buhariu dhe Muslimi. 

durueshëm, kjo është mirësi e madhe. Kishte nga selefi që nëse nuk 
sprovoheshin një kohë, shikonin gjendjen e tyre se pse nuk janë 
sprovuar se ndoshta nuk është mirë diçka me ta. ka thënë: "Kur 
Allahu dëshiron ta dëgjojë lutjen e dikujt të bërë me përgjërim, 
e sprovon." Nëse sprova të kthen kah Allahu, me lutje, me pendim, 
duke e ditur se kjo është pasojë e mëkateve që ke bërë dhe kërkon 
falje, atëherë kjo është mirësi. E nëse ajo të largon nga Allahu, për 
shkak të mendimit të keq ndaj Allahut- ngase shumë njerëz kur 
sprovohen mendojnë se Allahu i ka poshtëruar e nënçmuar me këtë e 
ndërsa të tjerëve u ka dhënë-, dhe e sheh sprovën me sy negativ, 
atëherë kjo vërtetë është sprovë për të dhe fenë e tij. Sprovat gjithsesi 
janë pasojë e mëkateve, por dikë Allahu e sprovon jo për shkak të 
mëkateve porse për t'ia ngritur shkallët në xhenet, ashtu siç ka 
ndodhur me Pejgamberët të cilët i ka sprovuar më shumë sesa pjesën 
tjetër të njerëzve, edhe pse ata (Pejgamberët) nuk kanë pasur mëkate, 
kjo që të tregojnë durim dhe të tjerët t'i marrin për shembull se si 
duhet bërë durim në sprova, por edhe që t'i ngritë në xhenet ngase për 
durimtarët ka shpërblim të madh, thotë Allahu: "Vetëm ata që janë 
të durueshëm, do të shpërblehen pa masë." Zumer 10. Askush 
nuk mund ta llogarisë dhe ta masë këtë shpërblim.” Hoxhë Lulzim 
Perçuku – Transkriptim. 
31 “Njeriu patjetër se do të bëjë gabime e mëkate (të vogla e herë të 
mëdha). Andaj ka nevojë që të pastrohet prej tyre. Allahu disa prej 
mëkateve i pastron përmes bërjes së adhurimeve (namazit, xhumasë, 
Ramazanit) etj., e disa nuk pastrohen sepse janë të shumta brenda 
ditës, andaj është e nevojshme që të pastrohen përmes sprovave. 

Imam Neveviu, Allahu e mëshiroftë, ka thënë: “Në këtë, ka 

pastrim nga gabimet përmes sëmundjeve, fatkeqësive të dunjasë dhe 

pikëllimeve të saj, qofshin edhe të vogla, ka ngritje gradash dhe rritje 

të shpërblimit. Kjo është e sakta në të cilën janë shumica e dijetarëve.” 

Sherh Sahih Muslim. 

Transmetohet nga Ibn Mesudi, Allahu qoftë i kënaqur prej 

tij, se Pejgamberi, salAllahu alejhi ue selem, ka thënë: 

“Nuk ka musliman që sprovohet me dëmtim 

(lëndim) nga një sëmundje ose diçka tjetër, veçse i 

bien gjynahet siç i bien gjethet trungut.” Muslimi. 

Shlyerja e mëkateve është vetëm një prej dobive që nxirët e përfitohet 
prej sprovave, sepse ka edhe të tjera. Përmes sprovave njeriu kalitet e 
forcohet për ballafaqimin me sprovat që do të vijnë në të ardhmen, i 
ngritën shkallët në xhenet, kthehet tek Allahu etj. Njeriu duhet ta 
akuzojë vetën se sprova e ka goditur për shkak të mëkateve. Nuk do 
të thotë se do të goditet menjëherë pas mëkatit apo të nesërmen. Ka 
mundësi që të goditet pas disa muajve apo viteve. Ka pasur nga selefi 
i cili ka thënë: "E di pse jam goditur nga kjo sprovë. Para 40 vitesh i 
kam thënë dikujt "o njeri i dështuar". Mëkatet nuk mbesin pa u 
ndëshkuar, qoftë në këtë jetë apo tjetrën, nëse nuk na i fal Allahu. 
Muslimanët e parë i kanë numëruar mëkatet (i kanë pasur të pakta). 
Kurse, njerëzit sot bëjnë aq shumë mëkate brenda ditës saqë nuk 
mund t'i numërojnë. E të mos flasim për mëkatet që bëhen brenda 
javës, muajit apo vitit.” Hoxhë Lulzim Perçuku – Transkriptim. 

Transmetohet se Ebu Hurejra radijAllahu anhu ka 

thënë: “Erdhi një njeri te Pejgamberi salAllahu alejhi ue selem 

dhe i tha: “O i dërguar i Allahut! Kam qenë shumë keq. Jam 

kafshuar mbrëmë nga akrepi!” I Dërguari i Allahut i tha: 

“Sikur të thoshe kur ka hyrë mbrëmja: “Kërkoj 

mbrojtje me fjalët e përsosura të Allahut prej të 

keqes së asaj që ka krijuar”,32 asgjë nuk do të të 

dëmtonte!”33  

Shejhul Islam Ibn Kajjim, Allahu e mëshiroftë, pas 

citimit të këtij hadithi ka thënë: “Dije se ilaçet natyrale 

hyjnore bëjnë dobi kundër sëmundjes pas goditjes me të, por edhe 

e parandalojnë atë. Nëse ajo ka ndodhur atëherë nuk vjen në 

mënyrë të dëmshme, edhe pse është e bezdisshme. Vërtetë, edhe 

ilaçet natyrale bëjnë dobi pasi të jesh prekur nga sëmundja. 

Kështu, kërkim mbrojtëset- el muawidhat (lutjet e kërkimit të 

mbrojtjes) dhe dhikri (përmendja e Allahut)34 ose e parandalojnë 

32 E’ūdhu bikelimātil-lāhit-tammāti min sherri mā halekë. 
33 Maliku, Muslimi, Ebu Daudi, Nesaiu, Ibn Maxhe dhe Tirmidhiu 
(hasen). Në Sahih Tergib ue tehrib. 
34 Ibn Kajjimi (Allahu e mëshiroftë) shkruan: "Dhikri (përmendja e 
Allahut) ka ndikim të çuditshëm në hapjen e gjoksit dhe kënaqësinë e 
zemrës. Ndërsa, shkujdesja ndaj tij ka ndikim të çuditshëm në 
ngushtimin e gjoksit, burgosjen dhe vuajtjen e tij." Zad El-Me'ad. 
Dhe: "Dhikri i mëngjesit e i mbrëmjes është sikur mburoja; sa më e 
dendur të jetë ajo, bartësi i saj nuk lëndohet. Madje, forca e mburojës 
mund të arrij deri në atë shkallë saqë shigjeta i kthehet dhe e godet atë 
që e ka hedhur." Ndërsa, ibn Kethiri (Allahu e mëshiroftë) ka thënë: 
"Visheni pallton e dhikrit që t'ju mbroj nga të këqijat e njerëzve dhe 
xhinëve. Mbështillni shpirtrat tuaj me istigfar (kërkim të faljes) që t'ju 
fshihen mëkatet e natës dhe të ditës. E nëse ju godet diçka që e urreni, 

ndodhinë e këtyre shkaqeve, ose vijnë mes sëmundjes dhe efektit të 

plotë të saj, dhe kjo në varësi të përsosjes së kërkim mbrojtjes dhe 

të fuqisë apo dobësisë së saj. Andaj, rukja (ilaçi përmes recitimit 

të lutjeve) dhe kërkimi i mbrojtjes (lutjet për kërkimin e strehës) 

përdoren për ta ruajtur shëndetin e njeriut dhe për zhdukjen e 

sëmundjes.” Zaad al Mead. 

Ibnul Xheuzi ka thënë: “Jam pushtuar nga 

ankthi/shqetësimi i vazhdueshëm35, dhe kjo çështje më prangosi, 

do të jeni të kënaqur dhe të bindur së është një e mirë që ua caktoi 
Zoti juaj, ngaqë ju jeni mbrojtur me Të." El-Uabil Es-Sajjib. Përktheu: 
Hoxhë Petrit Perçuku. 
“Shpërblimi për dhikrin dhe mbrojta e Allahut për ty, është varësisht 
se sa e ndjen atë (që je duke e thënë), sa e ke zemrën e pranishme dhe 
sa je duke e kuptuar atë.” Dhe: “Thatësia shpirtërore prej së cilës 
vuajnë sot njerëzit, shkakton boshllëk në zemrat e tyre. Pastaj kjo 
shkakton dhimbje shpirtërore, ngushtim në gjoks, stres, shqetësime, 
pikëllim etj. Pastaj këtë (gjendje) mundohen ta largojnë nga vetja 
përmes anës së jashtme fizike (daljeve të ndryshme, lloje të ushqimeve 
etj.), por posa të kthehen u kthehet edhe pikëllimi, sepse relaksimi i 
trupit arrihet mirëpo gjendja e rëndë shpirtërore nuk largohet me këto 
gjëra. Ajo gjendje largohet kur të lidhesh me Allahun dhe kur 
e përmend Atë (me zemër, me gjuhë dhe me gjymtyrë). Relaksimi i 
shpirtit arrihet vetëm kështu." Hoxhë Petrit Perçuku - Transkriptim. 
35   "Gjendje shqetësimi e stresi. Myslimani çdoherë përballet me 
sprova, me fatkeqësi. Kur shpirti i tij nuk mund t’i arrijë qëllimet 
dhe objektivat e tij, zemra ngushtohet e dëshpërohet. E çfarë 
është ajo gjë që e largon këtë gjendje të rëndë? Është dhikri- 
përmendja e Allahut. Nëse të ndodhë ndonjë sprovë apo 
fatkeqësi, atëherë e lehtëson atë duke e përmendur Allahun e 
Madhërishëm. Thotë Allahu: “...po të mos ishte nga ata që i 
luten Allahut, me siguri do të mbetej në barkun e saj deri 
në Ditën e Ringjalljes.” (Surja Saffat, 143-144). Përmes dhikrit 
që bëri Profeti Junus, Allahu e shpëtoi dhe ia largoi atë fatkeqësi. 
Në gjendje ballafaqimi me stresin apo shqetësimi, është mirë që 
sa më shumë të bësh dhikër (d.m.th. me gjuhë dhe zemër), 
ngase dhikri t'i lehtëson çështjet dhe gjithashtu dhe gjendja. Kur

andaj fillova të meditoja thellë se si ta liroja veten nga kjo gjë duke 

e shqyrtuar çdo trik dhe rrugë, por nuk gjeja ndonjë mënyrë për 

t’u liruar. Pastaj m’u prezantua ky ajet kuranor: “Dhe kush 

e ka frikë Allahun, Ai i gjen rrugëdalje 

(rrugëzgjidhje nga çdo vështirësi), dhe e furnizon 

prej nga nuk e ka menduar”. (Et Talek, 2-3). Atëherë 

e kuptova se devotshmëria është prej shkaqeve për lirimin nga çdo 

shqetësim e ankth. Andaj nuk më mbeti tjetër veçse të bëhesha 

serioz në implementimin e devotshmërisë dhe kështu e gjeta një 

shteg (rrugëdalje).” 36 Said el Hatir 153. 

njeriu, në kulmin e angazhimeve të tij, çon ndërmend Allahun dhe e 
përmend/kujton Atë, atëherë patjetër se çështjet e tij kanë për t'u 
lehtësuar dhe Allahu do t'i japë bereqet e sukses në kohë dhe në punë 
(duke e kaluar në shpejt dhe pa u ngarkuar shumë). Besimtari duhet 
të dijë se qëllim parësor i tij është bota tjetër, ngase në të do të jetojë 
përgjithmonë. Kjo botë është kalimtare. Për botën tjetër puno ashtu 
siç është realiteti i saj. Për këtë botë puno ashtu siç është realiteti i saj. 
Besimtari nuk duhet të angazhohet shumë me çështjet e kësaj jete, deri 
aty sa të sprovohet me stres të madh (siç po ndodhë sot te njerëzit), 
mirëpo duhet t'i marrë gjërat më lehtë, jo ta ngarkojë vetën e t'i bëjë 
presion vetes (për atë e këtë gjë). Në qoftë se është i angazhuar me një 
gjë, atëherë le ta kujtojë botën tjetër herë pas here, e jo ta bëjë këtë 
vetëm gjatë namazit. Ibn Kajjimi (Allahu e mëshiroftë) shkruan: "Për 
atë që e ka kapluar frika e madhe nuk ka diçka më të dobishme se 
përmendja e Allahut të Madhërishëm, ngaqë varësisht sesa e përmend 
Atë, ai gjen siguri (qetësi) dhe i largohet frika." Hoxhë Lulzim Perçuku 
– Transkriptim.
36  “Dijetarët kanë thënë se kuptimi i të qenit takwa është: "Vendosja 
mes teje dhe dënimit të Allahut një mburojë." E kjo arrihet duke kryer 
obligimet dhe duke u larguar prej mëkateve. Kjo sidomos kur jemi 
vetëm, larg syve të njerëzve, e cila është peshorja më e mirë ku ne e 
dallojmë veten se sa jemi të devotshëm.” Hoxhë Lulzim Perçuku – 
Transkriptim. 

Shejh Ibn Uthejmin ka thënë: “Trajtimi për këto çrregullime 

bëhet me gjëra sipas sheriatit, d.m.th duke bërë rukje, dhe kjo 

është më e suksesshme sesa përdorimi i ilaçeve (konkrete) siç është 

e njohur.”  

 

 

Kërkimi i faljes është mënyra më madhore për të arritur 

mirësi e bekime dhe për ta zmbrapsur dëmin. Allahu 

thotë në Kuran: 

“...(që ju porosis) të kërkoni falje nga Zoti juaj e të 

ktheheni tek Ai me pendesë. Ai do t’ju japë të 

shijoni kënaqësi të bukura deri në afatin e caktuar 

dhe do t’i japë çdo të miri shpërblimin e merituar. 

E, nëse ktheni shpinën, unë i frikësohem dënimit 

tuaj në Ditën e Madhe.” Hud 3. 

“Kërkoni falje nga Zoti juaj e kthehuni me pendim 

tek Ai. Me të vërtetë, Zoti im është Mëshirëplotë 

dhe gjithë dashuri.” Hud 90. 

“Kush punon vepër të keqe ose e ngarkon veten me 

gjynahe, pastaj kërkon falje prej Allahut, do të gjejë 

se Allahu është Falës e Mëshirëplotë.” En Nisa 110. 

“Për ata që, kur bëjnë vepra të turpshme ose i bëjnë 

dëm vetes, e kujtojnë Allahun, i kërkojnë falje për 

gjynahet e tyre – e kush i fal gjynahet përveç 

Allahut? – dhe nuk ngulmojnë me vetëdije në 

gabimet që kanë bërë, pra për këta do të ketë si 

shpërblim falje madhështore (të gjynaheve) nga 

ana e Zotit të tyre dhe kopshte, nëpër të cilët 

rrjedhin lumenj dhe ku do të qëndrojnë përherë. Sa 

shpërblim i bukur është ky për ata që punojnë 

(vepra të bukura)!” Alu Imran 135-136. 

Nga el Egra el Muzni, Allahu qoftë i kënaqur prej tij, 

transmetohet se Pejgamberi salAllahu alejhi ue selem ka 

thënë: “Zemra më preokupohet, dhe unë i kërkoj 

falje Allahut njëqind herë në ditë.” Muslimi. Shejh 

Uthejmini, Allahu e mëshiroftë, ka thënë: “Zemra më 

preokupohet” – do të thotë se zemra disi mbytet dhe pikëllohet, 

apo diçka e ngjashme me të.” Sherh Rijadus Salihin. 

Abdullah bin Umeri ka thënë: “Ne i numëronim se sa herë i 

Dërguari i Allahut salAllahu alejhi ue selem thoshte në një 

mexhlis njëqind herë: “O Zoti im më fal dhe ma prano pendimin, 

vërtetë ti je Ai që fal dhe që e pranon pendimin dhe më i 

Mëshirshmi!” (Rabbi-gfirl li ue tub alejje, inneke entet-Teuaburr-

Rrahiim). Sahih ebi Daud. 

Nga Enes bin Malik, Allahu qoftë i kënaqur prej tij, 

transmetohet se ka dëgjuar të Dërguarin e Allahut 

salAllahu alejhi ue selem duke thënë: “Pasha atë në 

Dorën e të Cilit është shpirti im, nëse mëkatoni aq 

shumë sa mëkatet e juaja të mbushnin hapësirën 

mes tokës dhe qiellit e pastaj të kërkonit falje nga 

Allahu, Ai vërtetë do t’iu falte. Pasha Allahun, nëse 

nuk do të mëkatonit, Allahu do të sillte një popull 

tjetër që do të mëkatonin dhe do të kërkonin falje 

nga Allahu, e ai do t’i falte.” 37Silsiletu Sahihah nr. 

1951. 

 
37 I Dërguari i Allahut sal-lAllahu alejhi ue sel-lem: “Lum ai që në 
regjistrin e veprave (në ditën e Kiametit) gjen istigfar (kërkim 
falje prej Allahut) të shumtë.” Sahih El-Xhami’. Imam ibn Kethir 
(Allahu e mëshiroftë) shkruan: "Kush cilësohet me istigfar (kërkim 
falje prej Allahut), Allahu ia bën të arritshëm riskun, ia lehtëson 
çështjet e tij, dhe ia ruan gjendjen e fuqinë." Tefsir ibn Kethir. “Ti 
duhet ta shpeshtosh kërkimin e faljes tek Allahu sa më shumë që 
mundesh. Sepse në kërkim të faljes ka largim të çdo brenge dhe 
rrugëdalje nga çdo vështirësi.” Imam Uthejmini, “Tefsir surati En-
Nazi’at”. Shejh bin Baz: “Ruaju nga të gjitha mëkatet dhe kthehu me 
pendim tek Allahu për ato që i ke bërë më herët, shpeshtoje kërkimin 
e faljes, dhe do t'i gëzohesh hapjes së gjoksit, dhe largimit të brengave 
e pikëllimeve." Nurun ala Ed-Derb. Ibn Kajjimi (Allahu e mëshiroftë) 
shkruan: "Mëkatet dhe prishjet bëjnë që njeriu patjetër të brengoset, 
të pikëllohet, të ndiejë frikë, trishtim, ngushtim në gjoks dhe sëmundje 
të ndryshme në zemër. Madje, kur mëkatarët i përmbushin nevojat e 
tyre në mëkate dhe shpirtrat e tyre të ndiejnë monotoni, ata i kryejnë 
edhe njëherë ato (mëkatet), në mënyrë që ta largojnë ngushtinë, 
brengat e pikëllimet që i kanë në zemra.  Siç thotë një prej mëkatarëve 

Ibn Tejmijjeh, Allahu e mëshiroftë, ka thënë: “Sufjan Ibn 

Ujejneh është pyetur për pikëllimin e mërzinë pa ndonjë arsye dhe 

ka thënë: “Është një mëkat, të cilin ke dëshiruar ta bësh 

fshehurazi, por nuk e ke bërë, andaj të është kompensuar me 

pikëllim.” Prandaj, mëkatet janë dënim, mëkatet e fshehura 

kompensohen fshehurazi dhe mëkatet e hapura kompensohen 

haptazi.”38 

të mëdhenj:  "Një gotë verë kam pirë për kënaqësi, tjetrën për t'u 
shëruar prej parës." Pasi që  ky është ndikimi i mëkateve dhe veprave 
të këqija në zemra, atëherë dije se s'ka shërim prej tyre, veçse 
nëpërmjet kthimit me pendim tek Allahu dhe kërkimit të faljes prej 
Tij." Zad El-Me'ad, 4/191. Përktheu: Hoxhë Petrit Perçuku. 
38 Mexhmu el Fetaua 14/111. Shejhul Islami këtu na thotë se mëkati 
që dëshiron ta bësh e që nuk e bën, prapë ka një ndikim, dhe Allahu 
e fal personin për të duke ia dhënë një lloj sprove në këtë dunja. Pastaj, 
e shpërblen duke ia shkruar si vepër të mirë. Allahu e di më së miri. 
(Sh.p.). 

Hafidh ibn Haxheri, Allahu e mëshiroftë, ka thënë: “Kur 

njeriu e sheh shokun e tij në ankth, mërzi a pikëllim, atëherë 

rekomandohet t’i flasë atij diçka që e liron nga pikëllimi i tij dhe 

ta disponojë39, e kjo si rezultat e thënies së Umer ibnul Hatabit, 

Allahu qoftë i kënaqur prej tij: “Unë thosha diçka për ta bërë të 

qesh të Dërguarin e Allahut salAllahu alejhi ue selem.” Fet’hul 

Bari 9/292. 

Shejh Uthejmini për Fjalën e Allahut të Lartësuar: 

“Intrigat e fshehta vijnë vetëm nga djalli, për t’i 

dëshpëruar besimtarët.” Muxhadile, 10, ka thënë: 

“Çdo gjë që e pikëllon muslimanin, dijeni se është nga shejtani. 

 
39 Pejgamberi salAllahu alejhi ue selem ka thënë: "Atij që ia largon 
(lehtëson) një besimtari një vështirësi prej vështirësive të kësaj 
bote, Allahu do t'ia largojë (lehtësojë) në Ditën e Gjykimit një 
vështirësi prej vështirësive të botës tjetër.” Muslimi. Pra, vëllait të 
tij ia lehtëson çdo brengë, apo vështirësi, e cila i shkakton ngushtim, 
e çliron nga ajo, bën të marrë frymë lirshëm prej saj. Është për qëllim 
me brengën e vështirësinë që e rrethon besimtarin nga të gjitha anët, 
në mendimet, zemrën e shpirtin e tij, e shqetëson dhe e brengos nga 
të gjitha aspektet, i vështirësohet gjendja saqë i ngushtohet toka. Nëse 
ia largon një vështirësi të tillë vëllait besimtar, atëherë Allahu në varësi 
të këtij çlirimi ia largon një vështirësi të botës tjetër. "një vështirësi", 
përfshihen të gjitha vështirësitë, si nga ato shpirtërore e psikologjike, 
nga ana e pasurisë dhe trupit, apo vështirësitë nga ana e fesë etj. 
Lehtësimi i saj bëhet përmes pasurisë, apo me fjalë të mira lehtësuese, 
apo përmes pozitës etj. E shpërblimi i Allahut për të është shumë më 
i madh sesa lehtësimi/çlirimi që ia ka bërë besimtarit në këtë botë. 
Allahu së paku shpërblen për një vepër të mirë dhjetë fish deri në 
shtatëqind fish. Vështirësitë e botës tjetër nuk krahasohen me 
vështirësitë e kësaj bote.” Hoxhë Lulzim Perçuku – Transkriptim.  

Ta gëzosh muslimanin është diçka që kërkohet.”40 Sherh el 

Usul min ilm el Usul 1/574. 

40 Pejgamberi salAllahu alejhi ue selem ka thënë: “Vepra më e mirë 
është ta gëzosh vëllain tënd musliman”, me çfarëdo forme që e 
bën.  

41 

Allahu i Lartësuar thotë: “Ne shpallim nga Kurani atë 

që është shërim dhe mëshirë për besimtarët e që 

mohuesve keqbërës u shton vetëm humbje.” El Isra, 82. 

Dhe: “Sikur ta kishim shpallur Kuranin në një gjuhë 

tjetër, ata do të thoshin: “Ah, sikur vargjet e tij të ishin 

të kuptueshme! Vallë, pse të jetë në një gjuhë të huaj, 

ndërkohë që ai është arab?! Thuaj: “Ai është 

udhërrëfyes dhe shërim për besimtarët”. El Fussilet, 44. 

 
41 “Arsyeja pse sot janë shtuar shqetësimet e pikëllimet te muslimanët 
dhe në përgjithësi te njerëzit, është largimi nga Kurani. Kjo është 
arsyeja kryesore. Sikur njeriu të kapet pas Kuranit duke e lexuar siç 
duhet, duke medituar në kuptimet e tij dhe duke punuar me atë që 
porositë, nuk ka mundësi të ketë pikëllim në zemër, ai patjetër do të 
jetë më i lumturi. Allahu thotë: "Vërtetë ky Kuran udhëzon në 
rrugën më të drejtë." Isra 9. Nuk ka mundësi të devijojë e të mos 
gjejë lumturi ai i cili e lexon atë. Dhe thotë: "...ju ka ardhur këshillë 
(Kurani) nga Zoti juaj, shërim për zemrat tuaja..." Junus 57. Ai 
është shërim për sëmundjet, pikëllimet, shqetësimet, ankthet e 
ngushtit që i gjen në zemër. Ai është shërim, kurim, ilaç, udhëzim, 
këshillë e përkujtim. Mbi atë që e lexon Kuranin do të zbresë 
"sekineh-qetësia" dhe do ta mbulojë atë. Mirëpo, Kurani duhet të 
lexohet me meditim.” Çështje: “Nuk lejohet që personi të shprehet 
“shëroj me Kuran”, sepse Ai që shëron është vetëm Allahu i 
Madhërishëm. Edhe pse personi (apo rukjexhiu) i lexon Kuran tjetrit, 
nuk do të thotë se është ai i cili shëron, porse ai që lexon prej Kuranit, 
është vetëm sebep (shkak) për shërim. Andaj, është mirë t’i iket asaj 
shprehje dhe të zëvendësohet me fjalët “Mjekojmë me Kuran” ose 
“Bëjmë rukje me Kuran”.  Shërimi është Cilësi e Allahut, e rukja është 
cilësi e njeriut. Njeriu bën rukje. Rukja përfshin dy kuptime: a) leximin 
e Kuranit apo lutjeve dhe fryrja, b) kurimin me barna (barnat, mjalti, 
hurma, sidri, fara e zezë etj.).” Hoxhë Lulzim Perçuku – Transkriptim.  

42

42 “Rukejxhiu nuk lejohet të flasë me xhindin. Qëllimi i xhindit është 
ta tërheqë rukjexhiun në bisedim dhe ta largojë prej rukjes. Xhindët 
janë mashtrues të mëdhenj dhe gënjeshtarë. Atyre nuk lejohet t'iu 
besohet asgjë. Shumë rukjexhi gabojnë dhe hyjnë në biseda me xhindë 
e fillojnë t'iu besojnë çfarë thonë ata. Kjo nuk lejohet sepse xhindët 
gënjejnë, përveç nëse e thonë ndonjë të vërtetë të bazuar në Kuran e 
sunet. Rukjexhitë kanë kaluar në bidate gjatë rukjes shkaku se në 
biseda me xhindët ata u kanë thënë se kjo e ajo metodë na dëmton më 
shumë e ndikon më shumë, e ata u kanë besuar. E gjitha ka qenë 
mashtrim që të mos vazhdojnë rukjexhitë të lexojnë Kuran, por që të 
përdorin metoda të tjera. Të bëhet bisedë me xhindin kur njeriu nuk 
ka bazë të shëndoshë të besimit (akide të pastër), ata e devijojnë. Ka 
raste që edhe kërkojnë ndihmë prej xhindëve, dhe pse thonë "po 
kërkojmë ndihmë prej tyre për gjëra të dobishme", por kjo gjë nuk 
lejohet. 
Besimi e bindja e rukjexhisë dhe besimi i atij të cilit i bëhet rukje se sa 
është i bindur se shërimi vjen prej Allahut e ndërsa rukja është vetëm 
shkak, këto kanë ndikim në shërimin e të prekurit. Nganjëherë Allahu 
nuk e shëron personin që t'i tregojë (e ta udhëzojë) se rukjexhiu nuk 
sjellë dobi, por Allahu është Ai që shëron, edhe nëse rukjexhitë e tërë 
botës bëhen bashkë nëse nuk do Allahu ai nuk shërohet. Në këtë 
aspekt, magjia apo mësyshi që ka personi është gjë më e dobishme 
sesa shërimi i tij, ngase ai ende ka problem me besimin (kur mendon 
se rukjexhiu shëron), dhe kështu Allahu e ka sprovuar që ai ta 
përmirësojë këtë besim të gabuar.   
Rukja është vetëm shkak. Shumë njerëz i mbështeten rukjes apo 
rukjexhiut. Nuk lejohet mbështetja në shkaqe. Besimtari duhet t'i 
mbështetet vetëm Allahut, t'ia dorëzojë çështjet Atij, e pastaj të 
ndërmarrë shkaqet. Prej shkaqeve është leximi i Kuranit, lutja (në 
pjesën e fundit të natës, në sexhde, apo lutja e prindit për fëmijën etj.). 
Lutja është shumë e rëndësishme e që shumë njerëz e neglizhojnë. 
Kjo vjen si pasojë e mbështetjes në rukje apo në rukjexhiun. Shkojnë 
te rukjexhiu dhe kurrë nuk luten tek Allahu për veten. Së pari çojnë 
ndërmend krijesën para se të çojnë ndërmend Krijuesin. Në çdo 
fatkeqësi e sprovë së pari duhet t'i drejtohesh Allahut, t'i mbështetesh 
Atij e të kërkosh prej Tij të ta largojë atë, pastaj të ndërmarrësh 

Nga Aishja transmetohet se i Dërguari i Allahut, 

salAllahu alejhi ue selem, hyri dhe pa një grua të cilës po 

i bënte rukje. I Dërguari i tha: “Trajtoje (kuroje, bëji 

rukje) me Librin e Allahut.” Ibn Hibani, sahih nga 

shejh Albani. 

Në këtë hadith ka ligjësim të bërjes së rukjes me Librin 

e Allahut dhe me atë çfarë është ligjësuar nga 

Pejgamberi salAllahu alejhi ue selem prej rukjes. 

Sa i përket llojeve tjera të rukjes, atëherë ato nuk janë të 

ligjësuara, posaçërisht ato që janë të shkruara me 

shkronja të ndara, kode të paqarta, të cilat nuk kanë 

domethënie të kuptueshme, siç mund t’i shihni disa lloje 

në librin “Shems el Maarif el Kubra” dhe libra të 

ngjashëm me të. Silsileh Sahihah nr. 1931.  

Ibn Kajjimi, Allahu e mëshiroftë, ka thënë: “Kurani është 

shërim i plotë për të gjitha sëmundjet e zemrës, trupit dhe 

sëmundjet e dunjasë e të ahiretit. Jo çdo kush është i kualifikuar, 

i suksesshëm e i aftë për të kërkuar shërim përmes Kuranit. Nëse 

i sëmuri e përdor Kuranin saktë për shërim siç duhet duke e 

aplikuar për sëmundjen e tij me vërtetësi, me besim, me pranim të 

plotë, me siguri e bindje dhe duke përmbushur atë që kërkohet, 

atëherë sëmundja asnjëherë nuk mund t’i bëjë ballë. Si mund të 

kenë fuqi sëmundjet ndaj Fjalës së Zotit të qiejve dhe tokës? Kjo 

e folur, e cila sikur t’i shpallej malit, do ta bënte të plaste e të 

çahej (shkërmoqej), ose nëse do t’i shpallej tokës do bënte të çahej. 

 
shkaqet. E jo siç veprojnë shumica e njerëzve të cilët së pari kërkojnë 
zgjidhje e çlirim te shkaqet.” Hoxhë Lulzim Perçuku – Transkriptim. 

Nuk ka sëmundje të zemrës dhe trupave veçse në Kuran ka një 

rrugë që tregon ilaçin e saj dhe shkaqet e mbrojtjes nga ajo, për 

atë të cilit Allahu i ka dhënë të kuptuar të Librit të Tij.” Zaad 

el Mad 4/352.43 

Pejgamberi salAllahu alejhi ue selem ka thënë në një 

lutje drejtuar Allahut: “Bëje Kuranin pranverë të 

zemrës sime dhe dritë të kraharorit tim!” 

Ibn Kajjimi, Allahu e mëshiroftë, ka thënë: “Stina e 

pranverës (përmes rënies së shiut) i jep tokës jetë. Kurani 

përmendet me stinën e pranverës ngaqë zemrave u jepet jetë me 

Kuran.” El Feuaid. 

43 Dijetari Salih Alu Esh-Shejh (Allahu e ruajttë) thotë: "Është mirë 
që njeriu i cili ka nevojë për rukja (yshtje) të mësojë si t'i bëjë rukja 
vetit dhe t'i mësojë dhikret, ajetet dhe lutjet e njohura për këtë. Mos 
ta vendosë veten në atë pozitë që vazhdimisht të ketë nevojë për 
njerëzit, ndërkohë që ai me vete e ka Fatihanë, dy suret mbrojtëse El-
Felek dhe En-Nas, ajetul-kursijjin, dhikret e lutjet profetike. Këto dhe 
të tjerat, me lejen e Allahut të Lartësuar, e mbrojnë njeriun dhe i 
largojnë prej tij shejtanët e gjërat e dëmshme." Er-Ruka ue Ahkamuha. 
Përktheu: Hoxhë Petrit Perçuku. 

ا فيِ   لَا ناوۡمُٞۚ لههُۥ ما يُّ ٱلۡقايُّومُُۚ لَا تاأۡخُذهُُۥ سِناةٞ وا ها إلَِه هوُا ٱلۡحا
ٓ إِلاَٰ ُ لَا ٱللَّه

ن ذاا ٱلهذِي ياشۡفاعُ عِنداهُٓۥ إلَِه بإِذِۡنهُِِۦۚ ياعۡلامُ ا فيِ ٱلۡۡارۡضِِۗ ما ما تِ وا واَٰ ٱلسهماَٰ

ا نۡ عِلۡمِهِٓۦ إلَِه بِما لَا يحُِيطُونا بشِايۡءٖ م ِ لۡفاهُمۡۖۡ وا ا خا ما ا بايۡنا أايۡدِيهِمۡ وا ما

هوُا اُۚ وا لَا يا   ودهُُۥ حِفۡظُهُما ٱلۡۡارۡضاۖۡ وا تِ وا واَٰ سِعا كُرۡسِيُّهُ ٱلسهماَٰ شااءٓاُۚ وا

ٱلۡعالِيُّ ٱلۡعاظِيمُ 

“Allahu! Nuk ka të adhuruar tjetër (që e meriton 

adhurimin) përveç Tij, të Gjallit, të Përjetshit, 

Mbajtësit të gjithçkaje! Atë nuk e kaplon as 

dremitja, as gjumi! Atij i përket gjithçka që gjendet 

në qiej dhe gjithçka që gjendet në tokë. Kush mund 

të ndërhyjë tek Ai për ndokënd pa lejen e Tij? Ai di 

çdo gjë që ka ndodhur përpara dhe çdo gjë që do 

të ndodhë pas njerëzve, kurse ata nuk mund të 

përvetësojnë asgjë nga Dituria e Tij, përveçse aq sa 

Ai dëshiron. Kursi-u i Tij shtrihet mbi qiejt dhe 

Tokën dhe Ai nuk e ka të rëndë t’i ruajë ato. Ai 

është i Larti, Madhështori!”  El Bekare 255 

Ubej ibn Kab, Allahu qoftë i kënaqur prej tij, ka thënë: 

“I Dërguari i Allahut salAllahu alejhi ue selem më tha: 

“O Ebul Mundhir, a e di se cili nga ajetet e Librit 

të Allahut është më i madhi?” I thashë: “Allahu dhe i 

Dërguari i Tij e dinë më mirë!” I Dërguari i Allahut 

salAllahu alejhi ue selem tha: “O Ebul Mundhir, a e 

di se cili nga ajetet e Librit të Allahut është më i 

madhi?” I thash: “  ُُۚٱلۡقايُّوم يُّ  ٱلۡحا هوُا  إلَِه   ها 
إلِاَٰ  ٓ لَا  ُ – ٱللَّه Allahu!

Nuk ka të adhuruar tjetër (që e meriton adhurimin) 

përveç Tij, të Gjallit, të Përjetshmit, Mbajtësit të 

gjithçkaje...(deri në fund, ajeti 255 Bekare).” 

Pejgamberi salAllahu  alejhi ue selem më goditi në gjoks 

dhe më tha: “Pasha Allahun! Të pastë hije dituria (e 

gëzofsh atë), o Ebu Mundhir!” Muslimi. 

Shejh Abdurrezak AbdulMuhsin el Abbad ka 

përmendur disa nga dobitë e hadithit: 

-Shokët e tij, Allahu qoftë i kënaqur prej tyre, e kanë 

kuptuar statusin e teuhidit dhe çështjen e tij madhore 

dhe se teuhidi është çështja më madhore në Kuran. Kjo 

është arsyeja pse Pejgamberi salAllahu alejhi ue selem e 

ka pyetur Kabin: “Cili ajet nga Libri i Allahut është 

më i madhi?” Atij nuk i shkoi në mendje se mund të 

ishte ajeti i rregullave, apo se mund të ishin ngjarjet nga 

popujt e mëhershëm, apo se mund të ishte ajeti për 

Ditën e Gjykimit, apo se mund të ishte ajeti që flet për 

sjelljen e mirë etj. Në fakt, ajo që i shkoi në mendje 

direkt ishte çështja më madhore në Kuran, teuhidi i 

Allahut të Lartësuar dhe sinqeriteti ndaj Tij. 

- Sahabët kanë pasur të kuptuar të përkryer, Allahu 

qoftë i kënaqur prej tyre 

- Ajeti fisnik, ajetul kursij, është zgjedhur më 

madhështori në Kuran sepse jep një përmbledhje të 

teuhidit. 

- Thënja e Pejgamberit salAllahu  alejhi ue selem: “Të 

pastë hije dituria (e gëzofsh atë)” – jep vëmendje për 

statusin e teuhidit dhe se ajo është prej shkencave më 

fisnike të diturisë. 

- Thënia: “O Ebul Mundhir” është adresim i butë dhe 

mënyrë e mirë për të shprehur dashuri. 

- Në thënien: “Të pastë hije dituria (e gëzofsh atë)” 

ka inkurajim për dijen dhe rritjen e moralit për nxënësit 

e dijes. Po ashtu, ajo tregon nivelet e njerëzve dhe 

epërsinë mes tyre sa i përket dijes dhe dhënies secilit të 

drejtën që i takon. 

- Ligjësohet leximi i ajetul kursijit në mëngjes dhe 

mbrëmje – siç tregohet në ngjarjen e Ubej ibn Kabit, 

kur zuri një rob. Kjo ngjarje gjendet në Sunen en Nesai, 

Muëxhem et Teberani dhe libra të tjerë. Aty përmendet 

që Ubeji e zuri robin dhe i tha: “A je xhin apo njeri?” Ai i 

tha: “Jam xhin.” Ubeji e pyeti: “Çfarë na mbron nga ti?” Ai 

u përgjigj: “A e lexoni ajetul kursijin te surja el Bekare: 

يُّ ٱلۡقايُّومُُۚ  “ ها إلَِه هوُا ٱلۡحا
ٓ إلِاَٰ ُ لَا  Allahu! Nuk ka të adhuruar ٱللَّه

tjetër (që e meriton adhurimin) përveç Tij, të 

Gjallit, të Përjetshmit, Mbajtësit të gjithçkaje!” 

Ubeji i tha: “Po”. Ai i tha: “Kur e lexon në mëngjes, je i 

mbrojtur nga ne deri në mbrëmje dhe kur e lexon në 

mbrëmje, je i mbrojtur nga ne deri në mëngjes.” Ubeji 

tha: “Në mëngjes shkova tek i Dërguari i Allahut salAllahu 

alejhi ue selem dhe e informova për këtë, e ai më tha: “I fëlliquri 

e ka thënë të vërtetën.” Sahih Etergib nr. 662. 44 

44 “Ky ajet përmban Emra dhe Cilësi të Allahut. Ky ajet e ka arritur

këtë pozitë madhështore, që të jetë ajeti më i rëndësishëm dhe më i 
vlefshëm në Kuran, për shkak të domethënieve të larta që përfshin. 
Ai flet për teuhidin (njësimin e Allahut), për madhështinë e Allahut, 
në të përmenden atributet që tregojnë për Madhështinë dhe 
përsosmërinë e Tij. Në të përmenden pesë Emra të Allahut dhe mbi 
njëzetë atribute të Tij. Ibën Tejmije rahimehullah thotë: “Asnjë ajet në 
Kuran nuk përmban atë që përmban ajetul kursij. Cilësitë dhe 
atributet që Allahu i përmend në fillim të sures Hadid ose në fund të 
sures Hashr, i përmend të shpërndara në ajete, mirëpo jo brenda një 
ajeti.” Ajeti në të cilin Allahu përmend më së shumti Emra dhe Cilësi 
të Tij është ajetul kursij.” Hoxhë Lulzim Perçuku – Transkriptim. 

نِ   حۡماَٰ لامِينا ٢ ٱلره ِ ٱلۡعاَٰ ب  ِ را مۡدُ لِلَّه حِيمِ ١ ٱلۡحا نِ ٱلره حۡماَٰ ِ ٱلره بسِۡمِ ٱللَّه

إيِهاكا ناسۡتاعِينُ ٥ ٱهۡدِناا   ينِ ٤ إيِهاكا ناعۡبدُُ وا لِكِ ياوۡمِ ٱلد ِ حِيمِ ٣ ماَٰ ٱلره

غۡضُوبِ  طا ٱلهذِينا أانۡعامۡتا عالايۡهِمۡ غايۡرِ ٱلۡما طا ٱلۡمُسۡتاقِيما ٦ صِراَٰ راَٰ ٱلص ِ

الٓ ِينا ٧ لَا ٱلضه  عالايۡهِمۡ وا

“Me emrin e Allahut, të Gjithëmëshirshmit, 
Mëshirëplotit! Çdo lavdërim i përket Allahut, Zotit 
të botëve, të Gjithëmëshirshmit, Mëshirëplotit, 
Sunduesit të Ditës së Gjykimit. Vetëm Ty të 
adhurojmë dhe vetëm prej Teje ndihmë kërkojmë. 
Udhëzona në rrugën e drejtë! Në rrugën e atyre që 
u ke dhuruar mirësi e jo në të atyre që kanë 

shkaktuar zemërimin Tënd, as në të atyre që janë 
të humbur!” 

Ebu Seid El Hudriu, Allahu qoftë i kënaqur prej tij, ka 

thënë: “Disa shokë të Profetit ishin në udhëtim e sipër, 

derisa mbërritën te një fis arab (natën). Ata u kërkuan 

këtyre që t’i mbanin si mysafirë për atë natë, por banorët 

nuk i lejuan. Kreu i fisit të tyre u kafshua nga një gjarpër 

(ose u thumbua nga një akrep). I gjithë fisi u përpoqën 

ta kuronin me ndonjë ilaç, por nuk mundën të bënin gjë. 

Dikush prej tyre tha: “Asgjë nuk po i bën derman. Po sikur 

të pyesnim ata njerëz (sahabët) që erdhën sonte? Ndoshta mund 

të na gjejnë ndonjë gjë.” Dhe ashtu vepruan. Shkuan e u 

thanë atyre: “O ju njerëz, zotëria ynë u kafshua nga një gjarpër 

(ose u thumbua nga një akrep). Ne u përpoqëm ta ndihmonim 

me ç’mundëm, por asgjë nuk i bëri derman. A ka ndonjëri prej 

jush ndonjë mundësi (apo zgjidhje)?” Njëri prej tyre u përgjigj 

dhe tha: “Po, për Zotin! Unë di të bëj rukje, por meqë ne ju 

kërkuam të qëndronim si miq në fshatin tuaj dhe ju nuk pranuat, 

atëherë unë nuk pranoj të bëj rukje në qoftë se ju nuk na paguani 

për këtë.” Andaj, ata ranë dakord që t’u jepnin një kope 

me bagëti. Atëherë, ai filloi të këndonte suren Fatiha 

dhe t’i frynte të sëmurit. Pas kësaj, i sëmuri u ngrit nga 

shtrati sikur të ishte çliruar nga zinxhirët dhe nisi të ecte 

lirshëm. Njëri nga sahabët tha: “Eja t’i ndajmë këto bagëti 

mes njëri-tjetrit.” Por, ai që bëri rukjen tha: “Prisni derisa të 

shkojmë te Pejgamberi salAllahu alejhi ue selem dhe të dëgjojmë 

urdhrin e tij.” Ata shkuan te Pejgamberi salAllahu  alejhi 

ue selem dhe i treguan për ngjarjen. Ai salAllahu alejhi 

ue selem i tha personit që bëri rukjen: “E ku e dije ti që 

Fatihaja shërben si rukje?” Pastaj shtoi: “Keni bërë 

vërtet gjënë e duhur! Ndajeni (tufën e bagëtive) me 

njëri-tjetrin dhe më bëni edhe mua një pjesë.” 
Buhari te kapitulli “Rukja me Kuran dhe muawidhat”.45 
46 

 
45 “El Fatiha, është quajtur nga i Dërguari salAllahu alejhi ue selem 

“Nëna e Kuranit (baza e tij)” ngase nëse meditojmë rreth 
kuptimeve të Kuranit shohim se i gjithë Kurani është 
shpjegim/komentim i sures Fatiha. Domethëniet e të gjithë Kuranit 
janë përmbledhur në suren Fatiha. Ibn Kajjim rahimehullah thotë: 
“Pozitat e atyre që ecin drejt Allahut i hasim në një ajet “Vetëm Ty 
të adhurojmë dhe vetëm prej Teje ndihmë kërkojmë” (Fatiha 4). 
Dije se surja Fatiha në mënyrën më të përkryer përmban në vete 
qëllimet më të larta që ka besimtari.” Medarixhus salikin. Pra, njerëzit 
dallojnë në pozitat/nivelet që arrijnë tek Allahu, për aq sa arrijnë ta 
realizojnë këtë ajet. Pejgamberi salAllahu alejhi ue selem ka thënë: 
“(Nëna e Kuranit- El Fatiha) Është shtatë ajetet që përsëriten 
dhe Kurani madhështor që më është dhënë mua.” Buhariu.  Disa 
prej grupacioneve në Islam thonë se nuk lejohet të thuhet “disa sure 
janë më të vlefshme sesa disa të tjera në Kuran”, mirëpo hadithet dhe 
etheret që flasin për këtë dhe që dëshmojnë për akiden e ehli sunetit 
(pasuesve të sunetit) janë të shumta, ku tregohet se disa Fjalë të 
Allahut janë më të vlefshme sesa disa të tjera të Tij. I Dërguari 
salAllahu alejhi ue selem thotë: “As në Teurat, as në Inxhil, as në 
Zebur dhe as në Kuran (pjesën tjetër të tij) nuk ka zbritur sure e 
ngjashme me të (suren Fatiha).” Ahmedi dhe Tirmidhiu. Kjo është e 
vetmja sure, leximin e së cilës Allahu e ka bërë obligim (të lexohet) në 
namaz. Ajo është surja më e përgjithshme që përfshin gjërat e 
dobishme për besimtarin në të dy botët.” Hoxhë Lulzim Perçuku – 
Transkriptim.  
46 Ibn Kajjimi (Allahu e mëshiroftë) shkruan: "Gjatë qëndrimit tim në 
Mekë më shfaqeshin sëmundje të ndryshme dhe nuk gjeja mjek e as 
ilaç. Kështu që e kuroja veten nëpërmjet leximit të sures El-Fatiha dhe 
menjëherë e vëreja ndikimin e saj të çuditshëm." El-Xheuab El-Kafij. 
Përktheu: Hoxhë Petrit Perçuku. 

حِيمِ  نِ ٱلره حۡماَٰ ِ ٱلره  بسِۡمِ ٱللَّه

ِ ٱلۡفلََقِ ١ مِن شَر ِ مَا خَلَقَ ٢  وَمِن شَر ِ غَاسِقٍ إذِاَ   قلُۡ أعَُوذُ برَِب 

تِ فيِ ٱلۡعقُدَِ ٤ وَمِن شَر ِ حَاسِدٍ إذِاَ حَسَدَ ٥
ثََّٰ
 وَقبََ ٣ وَمِن شَر ِ ٱلنَّفََّّٰ

حِيمِ  نِ ٱلره حۡماَٰ ِ ٱلره  بسِۡمِ ٱللَّه

هِ ٱلنَّاسِ ٣ مِن شَر ِ   ِ ٱلنَّاسِ ١ مَلِكِ ٱلنَّاسِ ٢ إلََِّٰ قلُۡ أعَُوذُ برَِب 

ٱلۡوَسۡوَاسِ ٱلۡخَنَّاسِ ٤ ٱلَّذِي يوَُسۡوِسُ فيِ صُدُورِ ٱلنَّاسِ ٥ مِنَ  

 ٱلۡجِنَّةِ وَٱلنَّاسِ ٦

Me emrin e Allahut, të Gjithëmëshirshmit, 

Mëshirëplotit! 

“Thuaj: Kërkoj mbështetje te Zoti i agimit, që të 

më mbrojë nga sherri i gjithçkaje që Ai ka krijuar 

dhe nga sherri i natës, kur kaplon terri dhe nga 

sherri i falltarëve që fryjnë në nyje (duke bërë 

magji) dhe nga sherri i smirëziut, kur vepron me 

smirë.” El Felek 

Me emrin e Allahut, të Gjithëmëshirshmit, 

Mëshirëplotit! 

“Thuaj: “Kërkoj mbështetje te Zoti i njerëzve, 

Sundimtari i njerëzve, i Adhuruari (i vetëm me të 

drejtë) i njerëzve, nga sherri i djallit cytës që 

fshihet (pas cyt) e që hedh dyshime në gjokset e 

njerëzve, (qoftë ai djall) prej xhinëve apo 

njerëzve!” Nas. 

Nga Aishja, Allahu qoftë i kënaqur prej saj, 

transmetohet se Pejgamberi salAllahu alejhi ue selem 

gjatë sëmundjes së tij të para vdekjes frynte (në duart e 

tij dhe fërkonte) mbi trupin e tij duke i recituar 

muawidhat (suren en Nas dhe el Felek).47 Ajo ka thënë: 

“Kur sëmundja e tij u përkeqësua, ia lexoja unë ato dhe i fryja 

në duar dhe ai me duart e tij e fërkonte trupin për shkak të 

bereqetit të tyre.” 

Ma’mar e pyeti Zuhriun: “Si e bënte ai nefthin (fryrjen në 

duar)?” Ai tha: “Frynte në duar dhe pastaj me to fërkonte 

fytyrën.” Buhari tek kapitulli “Rukja me Kuran dhe 

muawidhat”. 

Nga Kasim ibn Abdurrahman, nga babai i tij, nga 

Abdullahi, përcillet se Pejgamberi salAllahu alejhi ue 

selem ka thënë: “Sa herë që Allahu e sprovon një 
njeri me pikëllim e trishtim e ai thotë:  

اضٍ تِـكا نااصِياتيِ بيِاـدِكا ما الل هُـمه إنِ يِ عابْـدكُا ابْنُ عابْـدِكا ابْنُ أاما

ـيْتا بهِِ   الـُكا بِكُل ِ اسْمٍ هوُا لاكا سامه فيِه حُكْمُكا عادلٌْ فيِه قاضااؤكا أاسْأ

لْقِـكا أاوِ  نافْساكا أوِْ  داً مِنْ خا هُ فيِ كِتاابكِا أاوْ عالهمْـتاهُ أاحا لْتاـ أانْزا

بيِـعا أثْارْتا بهِِ فيِ عِلْمِ الغايْـبِ عِنْـداكا أانْ تاجْـعالا القرُْآنا را اسْتاـ

ـي ءا حُـزْنيِ وذاهاابا هام ِ لَا ـدرِْي وجا نورا صا  قالْبِـي وا

47 Pejgamberi salAllahu alejhi ue selem ka thënë në një hadith: 
“Njeriu nuk ka mundësi ta mbrojë veten me diçka më të mirë 
sesa me leximin e sures Felek dhe Nas”, dy mbrojtëset. 

“O Allah, unë jam robi yt, biri i robit Tënd dhe biri 
i robëreshës Tënde! Qenia ime është në dorën 
Tënde. Vendimi yt mbi mua sigurisht që ndodh! 
Të drejta janë të gjitha caktimet e Tua për mua! Po 
të drejtohem me të gjithë emrat e Tu, me të cilët e 
ke emërtuar Veten, apo të cilët i ke shpallur në 
Librin Tënd, apo të cilët ia ke mësuar ndonjë prej 
krijesave të Tua, apo të cilët i ke ruajtur në dijen 
Tënde të fshehtë, bëje Kuranin pranverë të zemrës 
sime, dritë të gjoksit tim, largues të trishtimit tim 
dhe heqës të ankthit tim!” 

Allahu do t’ia largojë pikëllimin dhe trishtimin dhe 
do t’ia zëvendësojë me lumturi.”48 

Transmetuesi ka thënë: I thanë: “O i Dërguar i Allahut, a 

ta mësojmë atë?” Ai u përgjigj: “Gjithsesi, është e 

nevojshme për atë që e dëgjon që ta mësojë atë.”49 

50

48 All-llāhumme innī abëduke ibënu abëdike ibënu emetike nāsijetī bi 
jedike mādin fijje hukmuke adëlun fijje kadāuke eseluke bi kul-li’smin 
huwe leke sem-mejte bihi nefseke ew enzeltehu fī kitābike ew al-
lemtehu ehaden min halkike ewis te’therte bihi fī ilmil gajbi indeke en 
texhë’alel kur’āne rabī’a kalbī we nūra sadërī we xhelā’e huznī we 
dhehābe hem-mī. 
49 Nga Ahmedi, Harith ibn Ebi Usame në musnedin e tij, Ebu Jala, 
Teberani në el Kebir. Ibn Hibani dhe Hakimi. Saktësuar nga Ibn 
Tejmije, Ibn Kajjim dhe el Albani në Sahihah nr. 199. 
50 “Nëse kërkon prej teje i varfri mos e kthe mbrapsht. Shoqërohu me 
të varfrit në mërisitë dhe gëzimet e tyre me sjelle të mirë, afroji dhe 
sillu butë me ta. Dhënia lëmoshë e ushqim atyre është prej shkaqeve 

Nga Ebu Hurejra transmetohet se i Dërguari i Allahut 

salAllahu alejhi ue selem thoshte:  

اللهم إني أعوذ بك من القلة، والفقر، والذلة، وأعوذ بك أن  

 أظلم أو أظلم

që të forcohesh në fe. Sado e paktë të jetë pasuria që e jep tek ta, ajo 
bëhet shkak për të të ruajtur nga zjarri i xhehenemit. Lëmosha e largon 
nga ti sprovën/belanë, t'i shlyen mëkatet, është shkak të të shtohet 
pasuria, është shkak për shtimin e veprave të tjera të mira. Kush u jep 
të varfërve Allahu ia lehtëson rrugën për nga e mira, nga xheneti. 
Besimtari vazhdimisht sprovohet. E nga sprovat është varfëria. Nuk 
del prej sprovës me rezultat të mirë përveçse me durim dhe me forcim 
të lidhjes me Allahun. Kush është i sprovuar me varfëri le t'i kapet 
devotshmërisë sepse kush e ka frikë Allahun, Ai ia lehtëson rrugët e 
furnizimit, dhe le të kërkojë falje tek Allahu sepse mëkatet janë nga 
shkaqet kryesore të pakësimit të furnizimit. Ai që është sprovuar me 
varfëri le të kërkojë ndihmë tek Allahu me lutje që Ai t'ia hapë dyert e 
të mirave sepse Allahu është më Bujari, më i Gjymerti, Ai jep pa 
llogari. E nëse do që lutja të të pranohet atëherë përmirësoje 
mendimin e mirë ndaj Allahut, (mendimin) që nëse i lutesh Ai do të 
t'i hapë dyert e furnizimit. Mos shpejto në lutjen tënde porse të jesh 
durimtar dhe prite rrugëdaljen nga Ai. Mbështetu në Allahun dhe 
vepro shkaqet; mos u mbështet veç në shkaqe, mos u mbështet në 
punën që e bën për furnizim. Mos të mërzitesh për shkak të kësaj 
sprove sepse edhe njerëzit më të ngritur, Pejgamberi salAllahu alejhi
ue selem dhe shokët e tij, kanë qenë të sprovuar me varfëri para teje. 
E nëse ndodh që të mbetesh tërë jetën i varfër, prapë bëj durim dhe 
mos u mërzit sepse ata të cilët më së shumti do ta banojnë xhenetin 
janë të varfrit. Ata do të jenë në xhenet para të pasurve. Pejgamberi 
salAllahu alejhi ue selem ka thënë: "Të varfrit do të hynë në xhenet 
para të pasurve 500 vjet." Tirmidhiu. Edhe pse lutesh për furnizim, 
edhe pse ke mendim të mirë për Allahun se do të të furnizojë, 
megjithatë Ai nuk po i përgjigjet menjëherë lutjes tënde, atëherë dije 
se Ai po ta ruan këtë shpërblim për xhenet, duke hyrë në të para të 
pasurve.” Hoxhë Lulzim Perçuku – Transkriptim. 

“O Allah, unë vërtetë kërkoj mbrojtje nga pasja pak,51 
nga varfëria, nga poshtërimi dhe kërkoj mbrojtje tek 
Ti që mos t’i bëj zullum askujt e as mos të më 
bëjnë.”52 (All-llāhumme innī eūdhu bike minel kil-leh, wel 
fekër, uedh-dhil-leh, ue eūdhu bike en edhlimu ew 
udhleme). 

Pejgamberi salAllahu  alejhi ue selem ka thënë: “Të jesh i 

pasur nuk do të thotë të kesh pasuri të shumtë, por 

do të thotë të jesh i kënaqur (të kesh pasuri të 

shpirtit).” Muslimi.53 54 

51 Në çdo aspekt: në pasuri, në dyert e hajrit dhe bereqetit, në numrin 
e anëtarëve të familjeve ose përkrahësve, etj. 
52 Nesaiu, Ibn Maxhe, Ibn Hibani, Hakimi, Ahmedi, saktësuar nga 
shejh Albani në Silsileh Sahiheh nr. 1445. 
53 Nga Ebu Dherri (radijAllahu anhu) përcillet të ketë thënë: "I 
Dërguari (sal-lAllahu alejhi ue sel-lem) më tha: "O Ebu Dherr! A 
mendon se të kesh shumë është pasuri?" Unë i thash: "Po, o i 
Dërguar i Allahut!" Ai më tha: "A  mendon se të kesh pak është 
varfëri?" Unë i thash: "Po, o i Dërguar i Allahut!" Ai më tha: 
"Pasuria e vërtetë është pasuria e zemrës dhe varfëria e vërtetë 
është varfëria e zemrës." Sahih El-Meuarid. Ibn Tejmije (Allahu e 
mëshiroftë) thotë: "Dijetarët patën mospajtime lidhur me atë se kush 
është më i mirë: "I varfëri që duron (për hir të Allahut) apo i pasuri që 
e falënderon Allahun?" Mendimi i saktë në këtë mes është se, më i 
miri prej tyre është ai që i frikohet më shumë Allahut." Mexhmu'u El-
Fetaua. Përktheu: Hoxhë Petrit Perçuku. 
54 “Ndodhë që njeriu të bie në depresion sepse mundohet e mundohet 
për të poseduar shumë pasuri, sheh të tjerët të kenë pasuri shumë dhe 
u lakmon, porse nuk arrin këtë synim dhe i humbet shpresat. E kur 
njeriu është i kënaqur me aq sa e ka furnizuar Allahu, atëherë ndjen 
kënaqësi të madhe në zemër. Imam Shafiu rahimehullah ka thënë: "Ai 
që është i kënaqur me atë që ia ka dhënë Allahu, është i barabartë me 
mbretin e botës", ngase ka lumturi, dhe kjo është pasuria e vërtetë.”  
Dhe: “Njeriu duhet të kërkojë nga Allahu atë që është më e mira për 
të. Nganjëherë ndodhë që për të më e mira është të mos ketë pasuri 

Allahu i Lartësuar shumicën e njerëzve i ka bërë të 

varfër. Allahu thotë: “Sikur Allahu t’i furnizonte me 

sasi të mëdha robërit e Vet, ata do të tërboheshin 

në Tokë, por Ai u jep në atë masë sa dëshiron Ai, 

sepse, ai i njeh mirë dhe i sheh robërit e Vet”. Esh 

Shura, 27. Allahu ka përzgjedhur disa mbi disa tjerë për 

t’iu dhënë pasuri, siç thotë: “Allahu disa prej jush i ka 

furnizuar më mirë. Por, atyre, që u ka dhënë më 

shumë, ata nuk iu japin furnizim atyre që i kanë 

nën pushtetin e vet, edhe pse ata janë të 

barabartë, (në furnizimin që është bërë nga 

Allahu për të gjithë njerëzit). Si po i mohoni 

dhuntitë e Allahut?” En Nehl 71. 

Transmetohet nga Abdullah ibn Amër, Allahu qoftë i 

kënaqur prej tij, se Pejgamberi salAllahu alejhi ue selem 

ka thënë: “Vërtetë ka shpëtuar ai që e pranon 

Islamin, që ka furnizim të mjaftueshëm dhe që 

shumë, ngase nëse do të kishte pasuri do të bëhej mendjemadh, apo 
nuk do të ishte falënderues, apo do bëhej neglizhent ndaj fesë.” Dhe: 
“Të mirat e kësaj bote nuk sjellin kënaqësi. Ato nuk duhet të mbesin 
në zemër, por në dorën e personit, duke i shfrytëzuar për të arritur 
kënaqësinë e besimit, në të dy botët, p.sh.: - shëndeti shfrytëzohet për 
shtimin e adhurimeve, e kur shtohen adhurimet ndaj Allahut atëherë 
pa dyshim shtohet kënaqësia e zemrës e lumturia, - kur ke pasuri jep 
lëmoshë, e lëmosha e zbutë zemrën, e kur zbutet zemra më lehtë 
preket e qan gjatë leximit të ajeteve etj., apo iu ndihmon atyre që kanë 
nevojë, si: borxhlinjve etj.. Pejgamberi salAllahu alejhi ue selem ka 
thënë: "Kush ia lehtëson një brengë prej brengave të kësaj bote 
vëllait të tij musliman, atij Allahu ia lehtëson një brengë prej 
brengave të botës tjetër.” Hoxhë Lulzim Perçuku – Transkriptim. 

Allahu e bën të kënaqur me çfarë i ka dhënë.” 

Muslimi. 

Ibn Kajjimi, Allahu e mëshiroftë, ka thënë: “Kënaqësia e 

zemrës plotësohet me një kënaqësi tjetër, e ajo është kënaqësia e 

shpirtit. Shenjë e shpirtit të pasur është shërimi i saj prej dëshirave 

(të ndaluara) dhe pastërtia e saj prej syfaqësisë.” Tehdhib 

Medarixhus Salikin. 

Nga Abdullah Ibn Mesudi transmetohet se Pejgamberi 

salAllahu alejhi ue selem ka thënë: “O Allah, kërkoj 
udhëzim, devotshmëri, dëlirësi dhe 

vetëmjaftueshmëri!” Muslimi. (All-llāhumme in-nī 

es’elukel-hudā, wet-tukā wel afāfe wel- ginā). 

Imam Sa’di, Allahu e mëshiroftë, ka thënë: “Kjo dua “O 
Allah, kërkoj udhëzim, devotshmëri...” është prej duave 

më gjithëpërfshirëse dhe të dobishme. Ajo përfshin lutjen për më të 

mirën prej fesë dhe më të mirën prej dunjasë. Vërtetë udhëzimi 

është dija e dobishme. Devotshmëria është veprimi i veprave të 

mira dhe lënia e asaj që e ka ndaluar Allahu dhe Pejgamberi i 

Tij. Me këto dy çështje përmirësohet feja, meqë feja është dije e 

dobishme dhe informatë e vërtetë dhe ky është udhëzimi. E sa i 

përket bindjes ndaj Allahut dhe të Dërguarit të Tij, atëherë kjo 

është devotshmëria. Sa i përket fjalëve “nderë/dëlirësi dhe pasuri 

(vetëmjaftueshmëri)”, kuptimi me nderë këtu është të mos kesh 

nevojë për krijesat dhe të mos e lidhësh zemrën me to, të jesh i 

kënaqur me Allahun, me atë që Ai furnizon, i kënaqur me 

furnizimin, të arrish atë me të cilën kënaqet zemra dhe mjaftohet, 

atëherë me këtë, plotësohet gëzimi në këtë dunja dhe qetësia e 

zemrës, kjo është jeta e mirë dhe e kënaqshme. Prandaj, kush 

është furnizuar me udhëzim, devotshmëri, nderë/dëlirësi dhe 

vetëmjaftueshmëri, ai posedon dy kënaqësitë dhe lumturinë, 

posedon të gjitha që i dëshiron dhe është i ruajtur nga çdo frikë 

dhe fobi.55Allahu e di më së miri.” 56 

Transmetohet në Buhari dhe Muslim nga Aishja, Allahu 

qoftë i kënaqur prej saj, se një njeri u ankua te 

Pejgamberi salAllahu alejhi ue selem për një sëmundje, 

ose se kishte një lungë a plagë, dhe Pejgamberi vendosi 

gishtin në tokë- dhe njëri nga transmetuesit e thirri 

Sufjanin, e vendosi gishtin tregues në tokë- pastaj e 

ngriti dhe tha: “Me emrin e Allahut, prej pluhurit të tokës 

sonë, me pështymën e disave prej nesh, i trajtojmë të sëmurët tanë, 

me lejen e Zotit tonë!” 

Nga Aishja, transmetohet se Pejgamberi salAllahu alejhi 

ue selem i grumbullonte njerëzit në shtëpinë e tij dhe u 

thoshte: “Nëse ndonjëri prej jush është i sprovuar 

me mërzi, ankth ose brengë, atëherë le të thotë:  

55 Sinonim i frikës së paarsyetuar dhe patologjike.(E. Sh.). 
56 Behxhetul Kulub el Ebrar 185. 

 Allahu, Allahu, është Zoti“ - للهُ اللهُ ربِِّي لا أشُرِكُ به شيئاً 

im, unë nuk i shoqëroj Atij asgjë në adhurim.” (All-

llāhu, All-llāhu, Rabbī, Lā ushriku bihī shej’en!)57 

Te hadithi i Ebu Bekrit, Allahu qoftë i kënaqur prej tij, 

Pejgamberi salAllahu alejhi ue selem ka thënë:  

عاـيْن،   طاـرْفاةا  نافْـسي  إِلى  تاكِلـني  فالَ  أارْجـو  كا  تاـ حْما را الل هُـمه 

أاصْلِـحْ لي شاأنْـي كُلهـه لَا إِلاها إلَِه أنْـت   وا

“O Allah shpresoj, mëshirën Tënde, andaj mos më 

lër të mbështetem në veten time as sa një 

kapsallitje e syrit dhe më përmirëso tërë gjendjen 

time! Nuk ka të adhuruar tjetër me të drejtë përveç 

Teje.” Sahihul Xhami. (All-llāhumme rahmeteke er’xhū 

felā tekilnī ilā nefsī tarfete ajnin, we aslih’lī she’nī kul-

lehū lā ilāhe il-lā ente). 58 

57 Transmetuar nga Ibn Hibbani, Teberaniu, saktësuar nga Albani në 
Sahihah nr. 2755. 
58 (Për këtë lutje dhe tjetrën më lartë): “Këto hadithe madhështore 
tregojnë se ilaçi që i largon dhimbjet, pikëllimet e shqetësimet tona 
është dhikri. Kur besimtari i thotë këto dhikre me meditim në 
kuptimin e tyre dhe duke i realizuar gjërat që i kërkojnë ato, nuk mbet 
në zemrën e tij asnjë shqetësim as sa grimca më e vogël. Shumë 
dijetarë kanë thënë se kur i thotë ato vetëm me fjalë, pa meditim në 
kuptimin e tyre, atëherë efekti dhe dobia është e paktë.” Hoxhë 
Lulzim Perçuku – Transkriptim. 

Nga Enes Ibn Maliku, Allahu qoftë i kënaqur prej tij, 

transmetohet se ka thënë: “I shërbeja Pejgamberit 

salAllahu alejhi ue selem dhe kur ai bënte pushim në 

udhëtim, e dëgjoja shumë duke thënë: 

للھُّـمَّ إِنِّي أعَْوذُ بِكَ مِنَ الھَـمِّ وَ الْحُـزْ نِ، والعجَْزِ والكَسَلِ 
جال والبخُْـلِ  لْـعِ الـدهيْنِ وغالاباـةِ الر ِ  والجُـبْنِ، وضا

“O Allah, na ruaj nga mërzia dhe shqetësimi, nga 

paaftësia dhe përtacia, nga koprracia dhe frika, nga 

zhytja në borxhe dhe mundja e njerëzve!”59 Buhariu. 

59 “-Hemm - Mërzia për diçka të kaluar. -Hazen - Shqetësimi për atë 
se çfarë do të ndodhë në të ardhmen. Këto dy gjëra janë prej shkaqeve 
kryesore pse sot njerëzit kanë stres apo depresion dhe të tjera. -Axhzi 
- paaftësia për të vepruar diçka edhe pse e ke dëshirën për të (mund 
të jetë sëmundja, apo të qenit invalid etj.). -Kesel - përtacia për të kryer 
diçka të mirë edhe pse mundesh; kur nuk ke vullnet e besim që të 
nxitë. -Bukhl - kur njeriu është dorështrënguar, e do shumë pasurinë, 
e lakmon atë dhe i vjen vështirë të japë për hir të Allahut, kjo është 

(All-llāhumme in-nī e’udhu bike minel-hemmi wel-

hazen, wel-‘axhëzi wel-kesel, wel-buhli wel xhubën, we 

dale’id-dejni we galebetir-rixhāl). 

koprraci, e kjo jo vetëm në pasuri, por nganjëherë është koprrac edhe 
me pozitën që ka, apo me fuqinë e tij, apo me dijen që ka etj. -Xhubn 
- frika, për shkak të saj nuk i kryen obligimet apo të preferuarat, nuk 
jep lëmoshë (se ka frikë varfërinë). -Daleid dejn - zhytja në borxhe. -
Galebetirr rrixhal - mposhtja e burrave, pra të mos jenë në pozitë më 
të lartë dhe ta nënçmojnë, nënshtrojnë e dominojnë.” Hoxhë Lulzim 
Perçuku – Transkriptim. 

Ibn Kajjimi kur komenton lutjen e mësipërme thotë: 

“Pejgamberi salAllahu  alejhi ue selem ka kërkuar 

mbrojtje nga tetë gjëra, çdo dy prej tyre janë të 

ndërlidhura: 

Pikëllimi (mërzia) dhe shqetësimi (brenga, ankthi) e kanë një 

lidhje dhe të dyja janë dhimbje të shpirtit dhe e 

torturojnë atë. Dallimi mes tyre është: Pikëllimi është të 

ndjesh dhimbje për një gjë të pakëndshme që ka 

ndodhur në të kaluarën, ose humbja e mundësive të 

çmuara. Të Brenga (ankthi)- të presësh diçka të keqe në 

të ardhmen. Të dyja, si brenga edhe pikëllimi, janë të 

dhimbshme dhe janë një dënim që e godet shpirtin, 

prandaj kur lidhet me të kaluarën ajo quhet mërzi 

(pikëllim), ndërsa kur lidhet me të ardhmen quhet 

brengë/ankth. 

Paaftësia dhe përtacia janë të ndërlidhura dhe janë prej 

shkaqeve të dhimbjes, sepse të dyja bëjnë që të humben 

mundësi të çmuara. Paaftësia: kur nuk e ke aftësinë. 

Përtacia: kur nuk e ke synimin. Dhe kështu shpirti vuan 

për shkak se humbet shumë nga mundësitë e çmuara. 

Sasia e vuajtjes është në varësi të asaj se sa shpirti është 

i lidhur me mundësinë e cila humbet dhe në varësi të 

kënaqësisë e  ëmbëlsisë që ndjehet kur ato arrihen.  

Koprracia dhe frika: janë të ndërlidhura mes vete, ngase 

atyre (personave të tillë) nuk u bëhet dobi as me pasuri 

e as me forcë fizike, dhe se ato janë prej shkaqeve të 

dhimbjes. Kjo ndodh sepse koprraci humb çështje 

shumë të dashura, lumturi dhe kënaqësi të madhe, të 

cilat nuk mund të arrihen përveçse me sakrificë dhe 

guxim. Këto dy cilësi janë shkaqet më të mëdha të 

dhimbjes. 

Borxhi i rëndë dhe mposhtja nga njerëzit: janë të lidhura 

në atë se ato janë të dhimbshme për shpirtin dhe e 

torturojnë atë. Barra e borxhit është mbizotëruese, në 

përgjithësi për shkak të arsyeve të adhuruesit, ndërsa 

ndjenja dërmuese e të qenit i mposhtur nga njerëzit 

është pa zgjidhjen e personit.” Njëra prej tyre është një 

lloj i vërtetë i mposhtjes, që do të thotë të jesh i ngarkuar 

me borxh, dhe e dyta është një lloj i pavërtetë i 

mposhtjes që është mposhtja nga njerëzit. Pse? Sepse, 

barra e borxhit është mposhtëse, në përgjithësi për 

shkak se ka ndodhur për arsyet e vetë adhuruesit dhe 

me vullnetin e tij, ndërsa ndjenja dërmuese e të qenit i 

mposhtur nga njerëzit është pa zgjidhjen e personit.” 

Bedail Feuaid 2/207. 

Përcillet nga Ibrahim ibn Muhammed ibn Saad, nga 

babai i tij, nga gjyshi i tij, se ka thënë: Ishim ulur me 

Pejgamberin salAllahu alejhi ue selem dhe ai tha: “A 

doni t'ju tregoj një lutje që nëse ndonjëri prej jush 

goditet nga ndonjë vështirësi apo bela dhe ai lutet 

me të, ajo (vështirësi) i largohet?" I thanë: “Po, 

patjetër.” Ai tha: 

 لَا إِلاها إلَِه أنْـت سُـبْحاناكا إنِ يِ كُنْـتُ مِنا الظ ـالِميـن 

(Ajo është) Duaja e Junusit: “Nuk ka të adhuruar me 

të drejtë përveç Teje. I pastër nga të metat je Ti. 

Unë me të vërtetë kam gabuar (jam nga të 

padrejtët).”60 (Lā ilāhe il-lā ente, subhāneke. In-nī 

kuntu minedh-dhalimin). 

Nga Saad ibn Ebi Uekasi, Allahu qoftë i kënaqur prej tij, 

përcillet se Pejgamberi salAllahu alejhi ue selem ka 

thënë: “Duaja e Junusit të cilën ai e ka bërë sa ka 

qenë në barkun e balenës: “Nuk ka të adhuruar me 

të drejtë përveç Teje. I pastër nga të metat je Ti. 

Unë me të vërtetë kam gabuar (jam nga të 

padrejtët)”. Nuk e thotë muslimani atë për diçka 

veçse Allahu do t’i përgjigjet lutjes së tij.61  

Ibn Kajjimi, Allahu e mëshiroftë, ka thënë: “Sa i përket 

duasë së Dhen-nunit (Junusit), ajo përfshin plotësimin 

e teuhidit, mohimin e të gjitha të metave për Allahun 

dhe pranimin e gabimeve dhe mëkateve. Ajo është ilaçi 

që depërton më së thelli në trajtimin e vështirësive, 

brengave dhe pikëllimeve. Kjo dua është prej shkaqeve 

më të mëdha për plotësimin e nevojave. Vërtetë, teuhidi 

dhe mohimi i mangësive për Allahun, përfshin pohimin 

e përsosjes për Atë, Ai është i pastër nga çdo mangësi, 

defekt dhe nga çdo përngjasim i cilësive të Tij me ato të 

krijesave. Pranimi i mëkateve nga njeriu përfshin se ai 

ka besim në sheriat (në ligjet e tij) dhe në shpërblimin 

60 Hakimi dhe Albani e ka bërë hasen në Silsileh Sahihah nr. 1744. 
61 Tirmidhiu, Nesaiu, Hakimi. Albani e ka saktësuar në Sahih Tergib 
ue terhib nr. 1826. 

dhe dënimin e botës tjetër. Kjo lutje e detyron njeriun e 

dobët dhe i cili është në nevojë të madhe, të kthehet tek 

Allahu dhe të kërkojë t’ia falë gjynahet e tij. Te pranimi 

i të nënshtruarit me adhurim ndaj Allahut dhe te nevoja 

madhore që ka njeriu për Zotin e Tij, ka katër gjëra me 

të cilat arrihet afrimi me Allahun: teuhidi, pastrimi 

(lartësimi) i Allahut nga të metat, adhurimi me bindje 

(nënshtrim) dhe njohja e Tij (me Emrat e Cilësitë e Tij).” 

Zaad el Mead 4/208.  

Të hahen shtatë hurma Axhua nga Medineja në mëngjes, 

për shkak të thënies së Pejgamberit salAllahu alejhi ue 

selem: “Kush ha (esëll) shtatë hurma Axhua në 

mëngjes, atë nuk e dëmton as helmi e as magjia atë 

ditë.”62  

Ai ose mund t’i hajë shtatë hurma nga toka e Medines 

për shkak të transmetimit të Muslimit, nga Pejgamberi 

salAllahu alejhi ue selem, i cili ka thënë: “Kush ha 

shtatë hurma nga toka e Medinës, në mëngjes, nuk 

do ta dëmtojë helmi deri në mbrëmje.”63 

Dijetari i madh shejh Bin Bazi, Allahu e mëshiroftë, ka 

pasur mendimin se shpresohet që kjo mbrojtje është për 

atë që i ha shtatë hurma prej cilitdo lloj, qoftë edhe nëse 

nuk janë prej hurmave të Medines. 

Ibn Abasi, Allahu qoftë i kënaqur prej tij, ka treguar se 

Pejgamberi salAllahu alejhi ue selem ka thënë: 

“Agjërimi i muajit të durimit (Ramazanit) dhe tri 

ditë të çdo muaji, largojnë urrejtjen, shqetësimin 

dhe cytjet nga zemra.”64 Sahih Tergib, nr. 1032. 

62 Transmetuar nga Buhariu në Sahihun e tij në Librin e Mjekësisë, 
kapitulli: Trajtimi i magjisë përmes Axhuas, dhe në Sahihun e 
Muslimit, në librin e pijeve, kapitulli: Vlera e hurmave të Medinës. 
63 Muslimi në Sahihun e tij, Libri i pijeve, Kapitulli: Vlera e njerëzve 

të Medinës. 
64 “Ebu Ejub el Ensari radijAllahu anhu tregon se Pejgamberi 
salAllahu alejhi ue selem ka thënë: “Ai që e agjëron Ramazanin, 

Nga hadithi i Bilalit, Allahu qoftë i kënaqur prej tij, 

transmetohet se Pejgamberi salAllahu alejhi ue selem i 

cili ka thënë: “Për ju është ta falni namazin e natës, 

sepse vërtetë është vepër e njerëzve të drejtë para 

jush. Namazi i natës është prej shkaqeve të afrimit 

tek Allahu, të ndalë nga gjynahet, është pastrim për 

veprat e këqija dhe shkak për largimin e sëmundjes 

nga trupi.”65 Sahihul Xhami nr. 5555. 

pastaj ia bashkon gjashtë ditë prej muajit Shewal, është sikur të 
agjërojë tërë kohën.” Muslimi. Po ashtu agjërimi i tri ditëve në çdo 
muaj. Pejgamberi salAllahu alejhi ue selem ka thënë: “Të agjërohen 
tri ditë të çdo muaji, prej Ramazanit në Ramazan, është sikur të 
agjërohet tërë kohën.” Muslimi. Ebu Hurejra radijAllahu anhu ka 
thënë: “I Dashuri im (Pejgamberi salAllahu alejhi ue selem) më ka 
këshilluar me tri vepra (m’i ka lënë amanet)...”, në mesin e tyre 
përmend: “...agjërimin e tri ditëve në çdo muaj.” Më së mirë është 
që këto tri ditë të agjërohen kur janë ditët e bardha: dita e 
trembëdhjetë, e katërmbëdhjetë dhe e pesëmbëdhjetë e muajit. Për 
këtë tregon hadithi i Ebu Dherrit radijAllahu anhu i cili tregon se 
Pejgamberi salAllahu alejhi ue selem i ka thënë: “O Ebu Dherr, nëse 
dëshiron të agjërosh tri ditë të muajit, agjëroje ditën e trembëdhjetë, 
të katërmbëdhjetë dhe të pesëmbëdhjetë.” Tirmidhiu dhe Nesaiu.” 
Hoxhë Lulzim Perçuku – Transkriptim. 
65 “Për të falë namaz nate njeriu ka nevojë ta trajnojë e ta ushtrojë 

veten. Duhet filluar me pak dhe vazhdueshëm. Secili sipas mundësisë, 

d.m.th. dikush mundet të falë vetëm dy rekate, dhe kjo më mirë sesa 

hiç, dikush i fal dy e gjatë, dikush edhe më shumë, dikush për gjysmë 

ore fal tetë rekate. Është mirë që besimtari të falë namaz nate, qoftë 

dhe dy rekate, por në vazhdueshmëri. "Namazi i natës është shtegu 

që e kanë ndjekur të devotshmit e umeteve të mëhershme." 

(Hadith). Besimtari duhet të mundohet të përjetojë kënaqësinë e 

adhurimit, i cili është xheneti i kësaj bote. E kjo arrihet më së miri në 

Imam Ahmedi transmeton se Uehb ibn Munebih ka 

thënë: “Kush bën adhurim, i shtohet fuqia e kush është dembel, 

i shtohet dobësia.” Imam Ibn Kethiri ka thënë: “Kjo çështje: 

adhurimi e aktivizon trupin dhe e zbut atë, është përjetuar, ndërsa 

gjumi e dembelos trupin derisa të rëndohet.”  El Bidejeh ue 

nihejeh. 

namazin e natës. Porse, kjo rrugë ka nevojë për sfidim të nefsit, të 

fillohet me pak e të shtohen pastaj rekatet, derisa të përjetohet 

kënaqësia e namazit të natës.” Dhe: “Mugiratu bin Shu’beh 

radijAllahu anhu tregon: “Pejgamberi salAllahu alejhi ue selem ka 

falur namaz nate sa i janë ënjtur këmbët. Ia kanë përmendur këtë dhe 

ka thënë: “A të mos jem rob falënderues (ndaj Allahut)?!” Buhariu 

dhe Muslimi. Abdullah ibn Selam radijAllahu anhu tregon se 

Pejgamberi salAllahu alejhi ue selem ka thënë: “O ju njerëz, 

përhapeni selamin sa më shumë, jepni ushqim, mbajini lidhjet 

farefisnore dhe faluni natën kur njerëzit janë në gjumë, do të 

hyni në xhenet me selam (paqe)!” Tirmidhiu. Ebu Hurejra 

radijAllahu anhu tregon se Pejgamberi salAllahu alejhi ue selem ka 

thënë: “Namazi më i mirë pas namazit farz është namazi i 

natës.” Muslimi. Namazi i natës përfshin të gjitha namazet vullnetare 

(nafile) që falen gjatë natës, e së bashku me të është edhe vitri. Namazi 

i natës falet dy nga dy rekate. Ebu Hurjera radijAllahu anhu tregon se 

Pejgamberi salAllahu alejhi ue selem ka thënë: “Zoti ynë zbret çdo 

natë në qiellin e dunjasë kur mbetet pjesa e tretë e fundit e natës e 

thotë: “Kush është ai që më lutet Mua e Unë t’i përgjigjem 

lutjes së tij? Kush është ai që kërkon prej Meje e Unë t’i jap 

atij? Kush është ai që kërkon falje prej Meje e Unë ta fal atë?” 

Buhariu dhe Muslimi.” Hoxhë Lulzim Perçuku – Transkriptim.  

Transmetohet nga Aishja, Allahu qoftë i kënaqur prej 

saj, se ka thënë: “Pejgamberi e urdhëronte atë që binte mësysh 

të merrte abdes, e pastaj i prekuri lahej (bënte gusl) me të.”66 

Mendimi i shejh Albanit është se nëse dihet me siguri se 

filan personi i ka rënë mësysh (dikujt), atëherë është 

obligim për të që të marrë abdes dhe t’ia japë ujin e 

abdesit të prekurit. Nëse ka arsye të mjaftueshme për t’u 

besuar se filan personi i ka rënë mësysh (dikujt), atëherë 

është e preferuar të jepet uji, e nëse nuk dihet kush 

është, atëherë nuk lejohet të spekulohet.67  

66 Sahihah nr. 2522 dhe Albani ka thënë që isnedi i tij është sahih sipas 

kushteve të Buhariut dhe Muslimit. 
67 Përmbledhje e shkurtër e asaj që e ka thënë shejhu në Silsileh Huda 

ue Nur nr. 746 në minutën e 20të 

68

 

1. Dobitë që lidhen me hixhamen (terapia me 

kupa) 

Shejhul Islam ibn Tejmije, Allahu e mëshiroftë, pasi ka 

folur për qëllimin (nijetin), thotë se ai është nga veprat 

e zemrës dhe është e detyrueshme të ndiqet Pejgamberi 

salAllahu alejhi ue selem në të. Nga kjo çështje është që 

kur Pejgamberit salAllahu alejhi ue selem iu bë 

hixhamja, ai i urdhëroi të tjerët të bëjnë hixhame për 

vetët e tyre, këtë e ka thënë në hadithin e saktë: “Ilaç 

për umetin tim është hixhamja, përdorimi i mjaltës 

 
68 Shejh Sulejman Er-Ruhajli (Allahu e ruajttë!): "Katër janë ilaçet më 
të mira për shërimin nga sëmundjet: 1. Uji i zemzemit. 2. Bërja e 
hixhames. 3. Rukjet. 4. Lutja. Nëse njeriu bashkon mes këtyre të 
katërtave, atëherë shpresohet që të arrihet shërimi". "Sherh Delil Et-
Talib". Përktheu: Unejs Sheme. 

dhe djegia me zjarr (kauterizimi), por unë nuk e 

pëlqej shërimin me zjarr (djegia e plagës me hekur 

të nxehtë).” 

2. Pejgamberi salAllahu alejhi ue selem e ka

rekomanduar hixhamen 

1) Semurah ibn Xhundub ka thënë: Isha ulur afër të

Dërguarit të Allahut salAllahu alejhi ue selem kur ai e 

thirri një person për t’i bërë hixhame. Ai ia vendosi një 

bri69 Pejgamberit salAllahu  alejhi ue selem dhe pastaj 

bëri prerje me një teh. Një beduin nga Beni Fezaza erdhi 

dhe i tha: “O i Dërguar i Allahut, çfarë po bën ky njeri duke 

ta prerë lëkurën?” Pejgamberi salAllahu alejhi ue selem iu 

përgjigj: “Kjo është hixhame.”Ai e pyeti: “Çfarë është 

hixhamja?” Pejgamberi salAllahu alejhi ue selem u 

përgjigj: “Është ilaçi më i mirë përmes së cilit 

njerëzit kërkojnë shërimin.” 70 Silsileh es Sahihah vëll. 

3, 1176. 

69 Në kohët e lashta, briri ngjitej për ta tërhequr gjakun, ndërsa tash 
përdoret një instrument plastik (kupë) për tërheqje. 
70 Pyetje: “A ka efekt rukja përmes celularit/incizimit?” Përgjigje: “Ajo 
që tregohet prej përvojës është se kjo formë ka efekt, kur njeriu ka 
prekje nga xhindët, apo ka cytje, apo të tilla. Mirëpo, nuk është efekti 
i njëjtë sikur që të lexon rukjexhiu direkt, kështu është efekti më i 
madh. Ndërsa, të thuhet se përmes incizimit nuk ka fare efekt, përvoja 
e dëshmon të kundërtën. Sidomos në disa vende ku nuk ka rukjexhi, 
personit që as vetë nuk di të lexojë Kuran nuk mund t’i thuash “Jo, 
nuk të bën dobi dëgjimi i Kuranit në formë të incizuar!” Mirëpo, 

2) Ibn Abasi, në një transmetim atribuuar Pejgamberit 

salAllahu alejhi ue selem, ka thënë: “Ditët më të mira 

për të bërë hixhame janë dita e 17-të, 19-të dhe 21-

të. Nuk e kaloja një grup të engjëjve natën në të 

cilën më morën në udhëtimin e natës, veçse 

thoshin: “Bëje hixhamen, o Muhammed!”71 

3) Ditët në të cilat është e preferuar të bëhet hixhamja 

janë: dita e 17-të, 19-të dhe 21-të, e çdo muaji islamik, 

sipas kalendarit hixhri. Ebu Hurejra ka thënë: “I 

Dërguari i Allahut ka thënë: “Kush e bën hixhamen 

në ditën e 17-të, 19-të dhe 21-të, atëherë ajo është 

shërim për çdo sëmundje.” 72 

 4) Ditët në të cilat bërja e hixhames nuk është e 

preferuar dhe që duhet të evitohet: Nafi ka thënë: Ibn 

Umeri më tha: “O Nafi, kam tension të gjakut, andaj më 

gjej dikë që bën hixhame dhe sigurohu që ai të jetë njeri 

i butë, jo i vjetër e as fëmijë, sepse e kam dëgjuar të 

Dërguarin e Allahut salAllahu  alejhi ue selem duke 

thënë: “Është më mirë që hixhamja të bëhet me 

stomakun bosh. Te hixhamja ka shërim dhe 

 
dëgjon Kuran dhe merr shkaqet aq sa ka mundësi. Andaj, gjërat duhet 
parë me largpamësi.” Hoxhë Petrit Perçuku – Transkriptim.  
71 Tirmidhiu, Hakimi, Ahmed, bërë hasen nga Albani në Silsileh 
Sahihah nr. 1847. Në hadithin që e transmeton Enes bin Malik 
radijAllahu anhu Pejgamberi sal-lAllahu alejhi ue sel-lem ka thënë: 
"Natën e Isras nuk kalova pranë ndonjë grupi engjëjsh, vetëm 
se me thanë: “O Muhamed! Urdhëroje umetin tënd për bërjen e 
hixhames." Sahihu Iben Maxhe (2819).  
72 Ebu Daudi dhe Bejhekiu dhe Teberaniu, shih: Silsileh Sahihah nr. 

908 dhe Silsileh Daifeh nr. 1863 dhe 1864. 

bekim, ajo e rrit memorien dhe inteligjencën. 

Andaj, bëje hixhamen me mirësinë e Allahut të 

enjten dhe largoju hixhames të mërkurën, të 

premten, të shtunën dhe të dielën, për të qenë i 

kujdesshëm. Bëjeni hixhamen të hënën dhe të 

martën, sepse është dita në të cilën Allahu e shëroi 

Ejubin nga sprova e tij, ndërsa e goditi me sprovë 

të mërkurën. Nuk shfaqet sëmundje e ç’ngjyrosjes 

së lëkurës e as lebrosa, veçse duke e bërë hixhamen 

në ditën e mërkurë ose të marte.”73  

c) Sqarime

Një përmbledhje e sqarimeve për hixhamen marrë nga 

libri ‘Iblag el fehhameh bi feuaid el haxhama’: 

73 Ibn Maxhe, Ibn Edi në “el Kamil” dhe Hatib në “el Fekih ue 

mutefekih” dhe Albani e bën hasen. Silsileh Sahihah nr. 766. 

1) Është më mirë që hixhamja të mos bëhet pas larjes, 

përveç për atë që e ka gjakun e trashë, atëherë ai duhet 

të lahet, të pushojë një orë, e pastaj ta bëjë hixhamen. 

2) Është obligative që pajisjet për hixhamen të jenë të 

pastra dhe sterile në mënyrë që të mos shpërndahen 

sëmundjet ngjitëse, me lejen e Allahut, prej një njeriu 

tek tjetri. 

3) Është mirë që hixhamja të mos bëhet 2-3 orë para 

zewalit (zenitit – kur dielli është në pikën e tij më të 

lartë), përveç për atë që ka shumë nevojë ta bëjë, atëherë 

për të është mirë të bëhet në çdo kohë.  

4) Nuk duhet ta bësh hixhamen në majë të kokës, 

përveç nga një person që është shumë i aftë, sepse ajo 

pjesë është e ndjeshme. 

5) Hixhamja nuk duhet të aplikohet tek të vjetrit, përveç 

në rast nevoje. 

6) Mjekët nuk e preferojnë që hixhamja të bëhet me 

stomakun plot,74 prandaj me stomakun bosh ajo është 

më e mirë dhe më e dobishme.75 

 
74 Më së paku të kalojnë tri orë pas ushqimit. (E. Sh.) 
75 Po ashtu duhet bërë kujdes kur i sëmuri është me diabet, apo kur 
ka gjakderdhje, apo nëse është duke përdor aspirinë, (ai duhet të 
ndalojë disa ditë aspirinën), të kihet kujdes te mosha e shtyrë dhe te 
fëmijët, apo kur personi ka ndonjë sëmundje akute (grip etj.), pritet 
derisa ti kalojë sëmundja, të kihet kujdes nëse ka tension të ultë të 
gjakut apo anemi, pasi mund të shkaktojë humbje të vetëdijes. (E. Sh.) 

Shejh Muhamed ibn Salih el Uthejmin, Allahu e 

mëshiroftë, ka thënë: “Të kesh besim në kader ka dobi, 

ndër to janë: 

E para: Besimi në kader është prej plotësimit të besimit, 

ai nuk plotësohet pa të. 

E dyta: Është prej plotësimit të besimit në Rububijeh 

(Zotërimin e Allahut), sepse kaderi i Allahut është prej 

veprave të Tij. 

E treta: Njeriu do t’i dorëzojë të gjitha çështjet tek 

Allahu, sepse nëse e di se çdo gjë është me Kadan dhe 

Kaderin e Tij, atëherë do t’i kthehet Allahut për largimin 

e dëmit dhe çlirimin prej tij, do t’ia atribuojë begatinë 

Atij dhe do ta dijë se kjo është prej përsosmërisë së 

Allahut mbi të. 

E katërta: Do ta njohë vlerën e tij dhe nuk mburret kur 

bën vepra të mira. 

E pesta: Sprovat dhe problemet do t’i bëhen më të lehta 

për njeriun, sepse kur e di se janë prej Allahut, atëherë 

ato i pakësohen, siç thotë Allahu: “Kujtdo që i beson 

Allahut, Ai ia udhëzon zemrën atij”. Et Tegabun, 11. 

E gjashta: Do t’ia atribuojë mirësitë Atij (Allahut) që i 

ka dhënë ato, kjo sepse nëse njeriu nuk beson në kader, 

atëherë ia vesh ato mirësi atij që bëhet shkak (krijesës) 

për t’i ardhur, dhe kjo shihet shumë tek ata që u qasen 

mbretërve, udhëheqësve dhe ministrave. Nëse ata e 

marrin atë që u duhet, thonë se përsosmëria është nga 

ata, por e harrojnë përsosmërinë e Allahut, i Cili është i 

patëmeta. Është obligative për personin që të jetë 

falënderues ndaj njerëzve, për shkak të thënies së 

Pejgamberit salAllahu alejhi ue selem: “Kush ua bën 

një të mirë, kompensojeni atë!” Sahihah, nr. 254, Irua 

nr. 1617. Megjithatë, duhet të dihet se baza e të gjitha 

bazave është mirësia e Allahut, që e ka vendosur në 

dorën e këtij njeriu. 

E shtata: Njeriu do ta dijë urtësinë e Allahut. Kjo sepse 

kur ai e shikon universin dhe çfarë ndodhë në të nga 

ndryshimet e mahnitshme, do ta njohë Urtësinë e Tij, 

dhe kjo është në kundërshtim me atë i cili e harron 

kadanë dhe kaderin dhe në këtë mënyrë nuk e përfiton 

këtë dobi.”76 

Çfarë duhet të bëjë robi kur goditet me një kader të 

cilin nuk e pëlqen 

Shemsudin Muhamed ibn Ebi Bekër Ibn Kajjim el 

Xheuzijeh ka thënë: “Nëse një kader i papëlqyer e prek 

njeriun, atëherë ai duhet t’i ketë në konsideratë gjashtë 

gjëra: 
E para: Teuhidi, sepse Allahu është Ai që e paracaktoi 

atë për të, dëshiroi me vullnetin e Tij që të ndodhë dhe 

pastaj e krijoi. Çfarë do Allahu ndodh dhe çfarë nuk do 

Ai nuk ndodh. 

76 Sherh el Akide el Uasitije nga Muhammed ibn Salih el Uthejmin, 
1/189-190. 



84 

E dyta: Drejtësia. Mbi të patjetër do të zbatohet vendimi 

i Allahut dhe gjykimi/caktimi i Tij është i drejtë.  

E treta: Mëshira. Në këto kadere të papëlqyera mëshira 

e Allahut është mbi zemërimin dhe hakmarrjen e Tij. 

Mëshira e Tij është në brendësi të ndodhisë, është e 

fshehur dhe jo e dukshme. 

E katërta: Urtësia. Urtësia e Allahut e kërkoi këtë kader. 

Allahu nuk e ka caktuar atë kot, nuk e ka urdhëruar të 

ndodhë pa asnjë qëllim e dobi. 

E pesta: Falënderimi/lavdërimi. I gjithë falënderimi i 

përket Allahun për këtë kader. 

E gjashta. Robëria ndaj Allahut. Njeriu është tërësisht 

rob i Allahut, mbi të zbatohen vendimet e Zotit të Tij, 

sepse ai është pronë dhe rob i Tij dhe Ai vepron me të 

si të dojë me caktimet e Tij, ashtu siç vepron me të me 

ligjet e fetare.”77 

 

Jeta e mirë 

Imam Muhammed ibn Salih el Uthejmin, Allahu e 

mëshiroftë, ka thënë: “Jeta e mirë78 nuk është siç e perceptojnë 

 
77 El Feuaid, f. 93, 94. 
78 “Allahu thotë: “Cilindo mashkull apo femër që kryen vepra të 
mira, duke qenë besimtar, Ne do ta bëjmë që të kalojë jetë të 
bukur dhe do ta shpërblejmë sipas veprave më të mira, që ka 

bërë.” Nahl 97. -“jetë të bukur”, fjala “  
 
 hajjat” ka ardhur e – حَيَوٰة

pashquar, që do të thotë se përfshin çdo gjë që është e mirë. Pra, 
besimtari do të ketë jetë të qetë, mendje të qetë, jetë të mirë 
shpirtërore, zemër të hapur, larg brengave e pikëllimeve që e 
konsumojnë nga ecja para me punë të mira. Lumturia e kësaj bote 

është e ndërlidhur ngushtë me lumturinë në botën tjetër. Nëse 
dëshiron të jesh i lumtur në botën tjetër, patjetër duhet të hysh nëpër 
një xhenet në jetën e kësaj bote. Janë dy xhenete: një në jetën e kësaj 
bote (lumturia e qetësia e zemrës dhe rehatia e shpirtit që e përjeton 
besimtari) dhe një në ahiret (xheneti i përjetësisë). Ibn Tejmije ka 
thënë: “Në jetën e kësaj bote është një xhenet. Kush nuk hyn në të 
nuk do të hyjë në xhenetin e botës tjetër.” Allahu thotë: “Kurse ai që 
i është frikësuar madhërisë së Zotit të tij dhe e ka frenuar veten 
nga dëshirat, pa dyshim që do të ketë për strehë Xhenetin”. 
Naziat 40-41. Dijetarët kanë komentuar: “(do të ketë strehë xhenetin) 
Në jetën e kësaj bote dhe në jetën e përjetësisë.” Cili është ky xhenet 
nëpër të cilin duhet të hyjmë dhe ta përjetojmë? Ai është kënaqësia e 
dashuria ndaj Allahut, prehja tek Allahu kur e adhuron, përmallimi për 
takimin me Atë, kënaqësia në adhurim ndaj Tij, besimi tek Ai, qetësia 
shpirtërore kur e adhuron Atë. Dijetarët kanë thënë: “Ky është një 
xhenet i përshpejtuar për besimtarin në jetën e kësaj bote para se të 
hyjë në xhenetin e ahiretit.” Ku qenka ky xhenet? Ai qenka në zemrën 
e besimtarit.” Hoxhë Petrit Perçuku – Transkriptim.  
“Allahu thotë: “Ne do ta bëjmë që të kalojë jetë të bukur”. Nahl 
97. Qëllimi me jetë të mirë nuk është bërja milioner apo jeta luksoze
etj. Jeta e mirë që përmendet në tekstet fetare nuk është kjo, por është: 
të kesh zemër të hapur, të jesh i kënaqur me Allahun, me furnizimin 
që ta ka dhënë edhe nëse është pak, të jesh i kënaqur me caktimin e 
Tij, të kesh mendje të qetë dhe prehje shpirtërore pavarësisht se me 
çfarë situata ballafaqohesh, mirëqenie apo sprovë; ai që ka këtë jetë të 
mirë nuk ndryshon, është i njëjtë si në sprovë si në mirëqenie. Kjo 
është për atë që është besimtar i devotshëm që përpiqet për kryerjen 
e adhurimeve.” Hoxhë Lulzim Perçuku – Transkriptim.  
Imam Uthejmini (Allahu e mëshiroftë) shkruan: "Nuk ka mundësi të 
gjesh dikë me jetë më të kënaqshme, e as me kraharor më të hapur 
dhe as me zemër më të qetë se besimtari. Edhe nëse ai është i varfër, 
prapëseprapë besimtari është njeriu më i hapur, më i qetë dhe me 
kraharorin më të gjerë. Lexoje po deshe ajetin: "Cilindo mashkull 
apo femër që kryen vepra të mira, duke qenë besimtar, Ne do ta 
bëjmë që të kalojë jetë të bukur dhe do ta shpërblejmë sipas 
veprave më të mira, që ka bërë." (En-Nahl, 97) Çfarë është jeta e 
bukur? Përgjigje: Jeta e bukur është zgjerimi i kraharorit dhe qetësia e 
zemrës; edhe nëse njeriu është në varfërinë (vështirësinë) më të 

disa njerëz, të cilët e mendojnë se ajo është të jesh i mbrojtur nga 

sprovat, varfëria, sëmundja dhe brenga e pikëllimi. Jo, 

përkundrazi, ajo çfarë është për qëllim me jetën e mirë është që 

njeriu të ketë zemër të mirë, të ndjejë kënaqësi  (përmes zgjerimit 

të gjoksit) dhe të jetë i kënaqur me kaderin e Allahut 

(paracaktimin) dhe kadanë e Tij (ndodhia e çështjeve të 

paracaktuara). Kështu, nëse atij i jepet e mira është falënderues 

dhe kjo është më e mirë për të, e nëse sprovohet me dëmtim/lëndim 

është i durueshëm dhe kjo është më e mirë për të. Kjo është për 

qëllim me jetën e mirë, dhe ajo i referohet zemrës së kënaqur.”79 

Dhe së fundi, Allahu ka thënë: “Thuaj: “O robërit e 

Mi, që i keni bërë vetes keq me gjynahe, mos e 

humbni shpresën në mëshirën e Allahut! Allahu, 

me siguri, i fal të gjitha gjynahet. Vërtetë, Ai është 

Falësi i madh dhe Mëshirëploti.” Ez Zumer, 53. 

 

 

 

 

 

 

 
madhe, ai është me zemër të qetë dhe me kraharor të hapur." 
Mexhmu'u El-Fetaua. Përktheu: Hoxhë Petrit Perçuku. 
79 Fetaua el Islamijeh. Përkthim nga Umu Jahja. 

80

80 “Hadith: “Kush beson Allahun dhe Ditën e Fundit (e 
Gjykimit), le të thotë fjalë të mira ose le të heshtë!" Baza (shtylla) 
e parë e moralit të mirë është ruajtja e gjuhës. Ai që nuk e ruan gjuhën 
e tij dhe që nuk kujdeset se çfarë po flet, nuk llogaritet se ka moral të 
lartë. Secili duhet të shohë se çfarë nxjerrë nga gjuha dhe kështu do të 
dijë se sa posedon moral islam. Po shohim këtu se prej bazave 
madhështore dhe shtyllave mbi të cilat ngritën dhe bazohen moralet 
e larta islame është ruajtja e gjuhës. Ruajtja e gjuhës nënkupton: 
mbajtjen nën kontroll atë, frenimin e saj dhe të folurin vetëm me fjalë 
prej të cilave ka dobi. "Le të flasë mirë ose le të heshtë"- me këto 
fjalë thirret njeriu që të ndalet e të meditojë mirë para se të nxjerrë 
fjalë prej gjuhës. Nëse mediton për fjalën që do ta flasësh, atëherë do 
të arrish ta kontrollosh e zotërosh atë. E nëse e flet, atëherë ajo të 
zotëron ty, ngase në bazë të saj ose do të kesh shpërblim ose dënim. 
Prandaj është sjellje e mirë e besimtarit kur mendon mirë para se të 

flasë, e pastaj flet. Njeriu kur do të flasë ka tri gjendje: 1. Kur fjala që 
do ta flasë është e dobishme, e mirë. Nëse është e bindur se është e 

tillë, atëherë e flet atë. 2. Kur fjala që do ta flasë është e keqe, e 
dëmshme, në të dy botët, si: përgojim, gënjeshtër, nënçmim e 
ofendim, bartje e fjalëve etj. Nëse është e tillë, e ka për obligim ta 

Ibn Tejmijjeh, Allahu e mëshiroftë, ka thënë: “Të 

heshtësh, pa lexuar, ose pa bërë dhikër, ose pa bërë lutje, nuk 

është adhurim (ibadeti) e as nuk urdhërohet. Përkundrazi, kjo i 

hap dyert e cytjeve të shejtanit. Prandaj, ta angazhosh veten me 

dhikrin e Allahut është më mirë sesa të heshtësh.” Fetua el 

Kubra 2/298. 

ndalë gjuhën e tij dhe të mos e nxjerrë fjalën. 3. Kur fjala që do ta 
flasë është e paqartë, nuk e di se a është e mirë apo e keqe, është në 
mëdyshje, atëherë është më mirë të ndalet e të mos e flasë atë fjalë. 
Allahu thotë: “O besimtarë, frikësojuni Allahut dhe thoni vetëm 
të vërtetën.” Ahzab 70. Të folurin në të cilin ka në të vetëm dobi, 
myslimani ka për obligim që në kohën dhe rastin e duhur ta përdorë 
atë. Pejgamberi salAllahu alejhi ue selem ka thënë: "Le të jetë goja 
jote vazhdimisht e lagur me përmendjen e Allahut!" Kur njeriu 
bën dhikër vazhdimisht, nuk ka kohë të flasë gjëra të ndaluara e të 
kota. Kur dikush e pyeti Pejgamberin salAllahu alejhi ue selem se ku 
është shpëtimi, ai i tha: “Mbaje gjuhën tënde!” Dhe: “Pejgamberi 
salAllahu alejhi ue selem e ka lavdëruar heshtjen dhe i ka nxitur 
myslimanët për heshtje dhe të mos flasin shumë, ngase nëse njeriu flet 
shumë, do të shkatërrohet. Pejgamberi salAllahu alejhi ue selem thotë: 
“Kush heshtë, ka shpëtuar tek Allahu.” Imam Ahmedi.” Hoxhë 
Lulzim Perçuku – Transkriptim.  

“Parimi bazë është që gruaja të trajtohet te mjekja, nëse 

ka të tillë, dhe njëjtë, burri kërkon trajtim nga mjeku. 

Nëse kjo nuk është e realizueshme, atëherë është e lejuar 

të kërkohet trajtim nga gjinia e kundërt81, dhe ky është 

përjashtim nga parimi bazë (esenca). Pra, nëse ka siguri 

nga fitneja dhe janë komfor parimeve të sheriatit të cilat 

janë shpjeguar në librin tim ‘Këshillë mjekut musliman’. 

Nga këto parime është të qëndrosh larg vetmimit me 

gjininë e kundërt,82 prekjes, dhënies së dorës, shikimit të 

81 Dijetarët kanë potencuar se gruaja duhet të kontrollohet fillimisht 
nga mjekja muslimane, por nëse nuk gjen atëherë duhet të shkojë te 
mjekja jomuslimane, nëse nuk gjen atëherë duhet të shkojë te mjeku 
musliman, dhe krejt në fund për shkak të nevojës mund të shkojë edhe 
te mjeku jomusliman; këto në sheriat quhen si darurijate apo 
domosdoshmëritë. (E. Sh.) 
82 Së paku nëse futesh te një mjek në një ambient të mbyllur (kjo në 
rastet e domosdoshme), atëherë dera të jetë e hapur, që të mund t’i 
ikësh ndalesës së vetmimit me gjininë e kundërt. (E. Sh.) 

asaj që është e ndaluar dhe parime të tjera të ngjashme 

të sheriatit që lidhen me profesionin e mjekut dhe sjelljet 

e tij. Ajo që duhet t’i kushtohet vëmendje është ajo se 

ka një fazë para shkuarjes te psikiatri- për të kërkuar 

konsultime ose trajtime- i cili ia jep diagnozën pacientit. 

Nëse konfirmohet se lloji i sëmundjes është i atillë që ka 

të bëjë me shejtan ose magji, atëherë ky nuk referohet 

te psikiatri. Kjo, sepse ky lloj i sëmundjes nuk hyn te 

sëmundjet e shëndetit mendor, por ky referohet te 

rukjexhiu (njeriu që ka përvojë në trajtimin e 

sëmundjeve metafizike), që është kompetent dhe i 

kualifikuar për trajtim, për ta liruar të sëmurin nga 

ndikimi i shejtanit dhe për ta prishur magjinë me 

yshtje/rukje. Nëse është ndonjë sëmundje e 

personalitetit, e tipit të pëshpëritjeve djallëzore që 

shkaktojnë dyshime, stres, çrregullime të nervozes dhe 

gjëra tjera që rrjedhin si pasojë e atyre pëshpëritjeve të 

ankthit, brengës dhe dëshpërimit, e ndoshta arsyeja për 

këto situata psikologjike kthehet te fakti se pacienti ka 

bërë gjynahe dhe vepra të këqija, atëherë është obligim 

për pacientin – nëse këto janë rrethanat e tij – që të 

kthehet i penduar tek Allahu, me pendim të sinqertë, të 

mbështetet tek Ai dhe ta shtojë kërkimin e faljes 

(istigfarin). Po ashtu, të jetë i vazhdueshëm në thënien 

e dhikrit të përgjithshëm të mëngjesit dhe të mbrëmjes. 

Nga më të rëndësishmet prej tyre është: Leximi i 

Kuranit, surja el Fatiha, Ajeti Kursij dhe suret el Ihlas, 

el Felek dhe en Nas, si dhe sure tjera të cilat mbrojnë 

me lejen e Allahut. Po ashtu, pacienti të zgjedhë shokë 

të mirë të cilët e ndihmojnë dhe e përkrahin atë. 

(Nganjëherë ndodhë që) Prej arsyeve që shkaktohet 

rritje e frustrimit83 është edhe kur pacienti qëndron 

vetëm, i izoluar dhe sprovohet me pëshpëritje, andaj ai 

duhet ta mbushë kohën e tij të lirë me atë që është e 

dobishme për këtë botë dhe për botën tjetër. Në këtë 

situatë, nuk referohet te psikiatri. Frustrimi psikologjik 

është një sfidë për atë që është i sprovuar, sepse ai nuk 

e ka fuqinë të luftojë kundër cytjeve/pëshpëritjeve të 

shejtanit.84 I sëmuri duhet të mos i bindet shejtanit në 

83 Ndjenjë irritimi, zhgënjimi etj.  
“Frustrimi i nënës në një masë më të madhe, sa që ajo në një moment 
shpërthen para fëmijëve dhe nuk mund ta kontrollojë veten, ndodh 
nga disa shkaktarë: mbingarkesa, mungesë e ndihmës në shtëpi, lodhja 
e madhe etj. Nganjëherë është pasojë e depresionit të paslindjes, ose 
tranzicioni nga një grua pa fëmijë në nënë mund të jetë një tjetër shkak 
sepse nëna e re nuk e ka pritur një ndryshim të madh e vështirësi të 
tillë. Po ashtu ndikon gjumi jo i mirë, kequshqyerja, konfliktet e 
vazhdueshme familjare, emocionet e grumbulluara e të papërpunuara, 
vështirësitë financiare, problemet mes çiftit bashkëshortor etj. Si të 
veprojmë në rast se të zë një sulmi të tillë frustrimi? Disa nga këshillat: 
Ndalu, merr frymë thellë. Largohu nga vendi i ngjarjes. Bëje një listë 
me gjërat që ta nxisin frustrimin. Bëj kohë për veten tënde (qetësohu 
me dhikër e namaz). Kërko ndihmë (në pastrim, gatim etj.). Bëj pakës 
pushim nga fëmijët duke i lënë në përkujdesje të sigurtë të dikujt nga 
familjarët. Bëj gjumë më të mirë. Ushqehu mirë. Bëj ushtrime.” (Sh. 
p).  
84 Imam ibn Baz (Allahu e mëshiroftë) thotë: "Njeriu është 
vazhdimisht i ekspozuar ndaj vesveseve të shejtanit. Andaj, kur atij i 
vijnë vesvese të fëlliqura apo mendime të këqija, le të largohet prej 
tyre dhe le të thotë: "I kam besuar Allahut dhe të dërguarve të Tij. O 
Allah më mbroj nga djalli i mallkuar!", pastaj le të ndalojë se lëshuari 
pas tyre (mendimeve) dhe le të mos iu kushtojë vëmendje. Ato janë 
gjëra të kota (të pavërteta) dhe nuk e dëmtojnë, dhe janë mendime të 
cilat Allahu ia fal njeriut." Nurun ala Ed-Derb, 1/31. Ibn Kajjimi 

atë që ia shfaq nga cytjet e tij dhe pëshpëritjet, por duhet 

të kërkojë ndihmë e strehë tek Allahu kundër shejtanit 

dhe të kthehet tek Ai me lutje, në kohët kur ato 

pranohen më së shumti, si: në thellësinë e natës ose në 

pjesën e tretë të saj, të bëjë lutje që Allahu ta mbrojë nga 

shejtani, ta lirojë atë nga cytjet e kurthet e tij etj. Vërtetë, 

duke iu përmbajtur kësaj metode sheriatike me 

sinqeritet dhe vërtetësi, Allahu ia largon atë gjë e cila e 

bën të sëmurin të ndjejë frikë dhe bën atë të cilën ai e 

shpreson dhe e dëshiron prej së mirës, kështu zemra e 

shpirti i tij qetësohen. Kjo sepse Allahu është 

Gjithëdëgjuesi, i Afërti dhe ai që i përgjigjet lutjes. Dija 

i përket Allahut.85 

 

 

 

 

 
(Allahu e mëshiroftë) shkruan: “Ki kujdes dhe mos ia mundëso 
shejtanit të ketë vend te shtëpia e mendimeve dhe dëshirave tua, sepse 
ai t’i prishë aq shumë ato, saqë do ta kesh shumë të vështirë t’i 
korrigjosh. Po ashtu të hedhë vesvese të llojllojta, mendime të 
dëmshme dhe ndërhyn mes teje dhe mes mendimit për gjërat që të 
sjellin dobi, ndërkohë që ti ishe ai që e ndihmove kundër vetes tënde, 
duke ia mundësuar zemrën e mendimet tua, të cilat ai t’i zaptoi.” “El-

Feuaid”, 1/175. Përktheu: Hoxhë Petrit Perçuku. 
85 Marrë nga www.ferkous.com. 

Muhadithi el alameh Muhammed Nasirudin el Albani u 

pyet: “Një grua shkoi në spital dhe mjekët e abortuan 

fetusin e saj katër muajsh, me argumentin se gruaja 

kishte rubeolën (fruthin gjerman) ose fruthin dhe se 

nëse nuk do të abortonte, fetusi do të dilte me 

deformime ose paaftësi mendore. Cili është mendimi 

juaj për këtë?” Përgjigja: “Më pyesin shumë për situata 

të ngjashme, dhe ne jemi të mendimit se ju nuk duhet 

t’iu përgjigjeni këtyre mjekëve, sepse heshtja e tyre do të 

thotë: “Ne mendojmë se është vetëm një hamendje, 

prandaj nuk jemi të bindur.” El Xhathije 32. Na kanë 

lajmëruar nga më shumë se një burim se disa gra kanë 

qenë të informuara nga mjekët me këtë gjë (për ta 

abortuar fetusin), por nuk janë pajtuar me abortin dhe 

dështimin dhe fëmija i lindur ka lindur në formë 

normale, prandaj kjo gjë e konfirmon atë (pretendimin 

e tyre) se nuk është asgjë veçse një hamendje. Po ashtu, 

çdo zotërim është në dorën e Allahut, Ai e ka zotërimin 

dhe Ai krijon çdo gjë, prandaj nuk i takon disa mjekëve 

që të marrin pjesë në këto lloj çështjesh, në të cilat 

realiteti është i fshehur për njerëzit. Ndoshta, disa njerëz 

hulumtojnë në çështje të fshehura më shumë se në të 

tjera, prandaj nuk është e lejuar të shikohet në të 

padukshmen e njerëzve, sepse askush nuk e di të 

fshehtën përveç Allahut. Prandaj, ndodh që gruaja të 

lindë një fetus të deformuar, ose siç thonë tash “të 

paaftë (me aftësi të veçanta)”, e ne si myslimanë që 

besojmë Allahun besojmë se Ai është el Hakim (i Urti) 

dhe el Alim (i Gjithëdijshmi) dhe se nuk ka të meta në 

krijimin e tij. Andaj këto dallime që i shohim te njerëzit, 

qoftë dallime në ngjyrën e lëkurës, apo në gjatësi a 

shkurtësi të trupit, apo në gjinitë femër mashkull, apo 

në shëndet e siguri, apo në sëmundje etj., e gjithë kjo 

është ajo që el Aziz dhe el Alim e ka paracaktuar, sepse 

Ai, do që t’iu tregojë robërve të Tij se ajo që ata e 

konsiderojnë të mirë ose të shëmtuar, e gjitha tek Allahu 

është e mirë. Mënyra se si ne i shikojmë krijesat e 

Allahut, nuk është njëjtë me atë se si vetë Krijuesi i sheh, 

sepse “Asgjë nuk i shëmbëllen Atij, dhe ai është i 

Gjithëdijshmi dhe Gjithëshikuesi.” Shura, 11. 

Me këtë rast, është e nevojshme ta përmendi një hadith, 

të cilin e konsideroj shumë madhështor, sa i përket kësaj 

teme dhe ai është përgjigje për këtë pyetje. Pejgamberi 

salAllahu  alejhi ue selem e ka parë një prej shokëve të 

tij duke ecur me një rrobë të gjatë e cila kishte rënë nën 

kyçin e këmbës së tij, andaj i ka thënë: “O filan, çoje 

rrobën sepse është më afër devotshmërisë dhe 

pastërtisë!” Njeriu i ka thënë: “O i Dërguar i Allahut, 

unë jam këmbështrembër.” Ky person e kishte zgjatur 

rrobën e tij për ta mbuluar këtë mangësi, siç ai e kishte 

vlerësuar (të tillë), dhe për këtë arsye ka kërkuar falje për 

zgjatjen e rrobës. Pejgamberi salAllahu alejhi ue selem i 

ka thënë: “O filan! Çdo krijim i Allahut është i mirë. 

Çdo krijim i Allahut është i mirë.” Silsileh Sahiha 

1441. Kjo është arsyeja se ajo çfarë shohim me sytë tanë 

(shikim fizik) dhe gjykojmë menjëherë është shikim i 

mangët. Ne shohim, siç përmendet në një proverb të 

vjetër arabe: “Jo më larg se maja e hundës së lepurit.” 

Për të shikuar më tutje me shikim të thellë, këtë nuk 

mund ta bëjnë. Si shtesë për këtë çështje, se sa thellë 

mund të shohë njeriu, pa marrë parasysh sa larg, prapë 

është shikim i mangët. Ky sahabij prej shokëve të 

Pejgamberit salAllahu alejhi ue selem, e ka parë veten si 

defekt, andaj e ka mbuluar pjesën duke e zgjatur rrobën. 

Sikur ta çonte rrobën pak, atëherë pjesa e defektit të tij 

do të zbulohej, prandaj Pejgamberi salAllahu alejhi ue 

selem e solli vëmendjen te kjo gjë. Ajo që ti e sheh si 

mangësi, nuk është mangësi, sepse Allahu është Ai që të 

ka krijuar ashtu; kjo nuk është prej veprave tua. Siç thotë 

Allahu: “Ky është krijimi i Allahut! Më tregoni çfarë 

kanë krijuar të tjerët pos Tij? Asgjë, por keqbërësit 

janë vërtetë në humbje të plotë”. Lukman, 11. 

Prandaj, ky fëmijë, ky fetus, nëse lind me paaftësi (me 

nevoja të veçanta) ose i sprovuar me sëmundje të cilën 

mjekët e kanë paramenduar dhe informuar më parë, 

ashtu është dëshira e Allahut, caktimi i Tij, kjo gjithashtu 

që të jetë mësim për njerëzit e shëndoshë. Siç është 

thënë: “Shëndeti është kurorë në kokat e njerëzve të shëndoshë, 

të cilën nuk mund ta shohë askush përveç të sëmurit!” Është një 

urdhër i madh e fisnik, që është: “Mos i shikoni ata që 

janë sipër jush, por shikoni ata që janë nën ju, e 

kështu të mos i nënçmoni dhuntitë e Allahut mbi 

ju!” Sahih ligajrihi: Sahih Tergib ue Tehrib 2233). 

Ndodh që një njeri është i bukur, e nga ana tjetër ai e 

sheh veten si të shëmtuar, ndërsa për të thonë se është 

i bukur. Ky është dallimi në krijesat dhe në bukurinë dhe 

është e paracaktuar nga Allahu i Plotfuqishmi, i 

Gjithëdijshmi dhe i Gjithëurti. 

Prandaj, kur Allahu e ka krijuar bukurinë, ai e ka krijuar 

edhe të kundërtën e saj, siç e kemi thënë, është krijuar 

ashtu për një urtësi të pafund. Është thënë shumë kohë 

më parë: “Të kundërtat sqarojnë njëra-tjetrën.” Sikur të 

mos ishte shëmtia, e bukura nuk do të njihej. Sikur të 

mos ishte sëmundja, shëndeti nuk do të njihej. Sikur të 

mos kishte burra, nuk do të kishte gra. Sikur të mos 

kishte gra, nuk do të kishte burra. Prandaj, i gjithë ky krijim 

që e shohim është prej Urtësisë së Allahut. Andaj, nuk i 

takon njeriut të pajtohet me mendimet e mjekëve për një 

çështje që ende nuk kanë hyrë në sferën e jetës, e kur hynë 

në të, atëherë vjen në shprehje thënia e Pejgamberit 

salAllahu  alejhi ue selem: “O robër të Allahut, kërkoni 

ilaç, sepse Allahu nuk e ka zbritur sëmundjen veçse 

ka zbritur edhe ilaçin për të.” Ky është hadithi i Usame 

ibn Sherik, i cili po ashtu është transmetuar nga një sahabij 

fisnik, e ai është Abdullah ibn Mesudi, Allahu qoftë i 

kënaqur prej tyre, me fjalë shtesë, i cili ka thënë: “Kërkoni 

shërim o robër të Allahut, sepse vërtetë Allahu nuk ka 

zbritur sëmundje, veçse e ka zbritur edhe ilaçin e saj, 

e di kush e di dhe s’e di kush s’e di.” Silsiletu sahihah 

451. Pra, nuk ka diçka që e pengon kërkimin e ilaçit më 

vonë... dhe nuk është e lejuar të ndryshohet krijimi i 

Allahut, sepse Ai ka treguar në Kuran për shejtanin e 

mallkuar se ai e ka sfiduar dëshirën e Zotit të borërave, për 

sa i përket Ademit dhe pasardhësve të tij, duke thënë: “Do 

t’i urdhëroj që t’u presin veshët bagëtive, e pastaj do 

t’i urdhëroj që të ndryshojnë krijimin e Allahut.” En 

Nisa, 119. Prandaj, nuk lejohet që të ndryshohet krijimi i 

Allahut, dhe kjo ka shembuj, shumë shembuj.” Marrë nga 

kasetat Silsileh el Huda uen Nur, nr 634.  

Të gjitha falënderimet i takojnë Allahut, selati dhe selami 

qofshin mbi të Dërguarin tonë të fundit Muhamedin, 

familjen e tij, shokët e tij dhe të gjithë ata që ndjekin 

udhëzimin e tij!86 

86 Fusnotat i përgatiti dhe i vendosi: A. Olluri. 

